
Монгол Улсын Их Хурлын 2022 оны хаврын ээлжит чуулганы
Эдийн засгийн байнгын хорооны 05 дугаар сарын 10-ны өдөр 

/Мягмар гараг/-ийн хуралдааны товч тэмдэглэл
 
Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 12 минутад Төрийн ордны “Жанжин Д.Сүхбаатар” танхимд эхлэв. 
 

Томилолттой: Б.Баттөмөр, Х.Булгантуяа, Т.Доржханд, Ч.Хүрэлбаатар, Ц.Цэрэнпунцаг, Б.Энхбаяр;

Эмнэлгийн чөлөөтэй: Т.Аюурсайхан, Д.Бат-Эрдэнэ, Х.Ганхуяг.
 
Нэг.“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төсөл /Засгийн газар 2022.04.29-ний өдөр өргөн мэдүүлсэн, хэлэлцэх эсэх/

 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Эдийн засаг, хөгжлийн дэд сайд С.Наранцогт, Эдийн засаг, хөгжлийн яамны Төрийн нарийн бичгийн дарга Х.Батжаргал, мөн яамны Хөгжлийн нэгдсэн бодлогын газрын дарга Ж.Ганбаяр, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Л.Батмөнх, М.Отгон, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
 
Төслийн үзэл баримтлалын талаар илтгэлийг Сангийн сайд Б.Жавхлан танилцуулав.

Илтгэлтэй холбогдуулан Улсын Их Хурлын гишүүн С.Чинзориг, Ж.Ганбаатар нарын тавьсан асуултад Сангийн сайд Б.Жавхлан, Эдийн засаг, хөгжлийн дэд сайд С.Наранцогт нар хариулж, тайлбар хийв.

Төслийн талаар Улсын Их Хурлын гишүүдээс санал гараагүй болно.

Ж.Ганбаатар: “Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
  6
Татгалзсан:

  4
Бүгд: 


10

60.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Батлут Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 14 цаг 36 минутад хэлэлцэж дуусав.

Хоёр.Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Монголбанкны Банкны бүтцийн өөрчлөлт, бодлогын газрын захирал Н.Ариунбат, мөн газрын Эрсдэлийн үнэлгээний хэлтсийн захирал Г.Борхүү, Хууль, эрх зүйн газрын Банк, санхүүгийн эрх зүйн хэлтсийн захирал Ө.Мөнх-Ундрага нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Хяналт шалгалт, үнэлгээний газрын ахлах зөвлөх Ч.Онончимэг, мөн газрын Хяналт шалгалтын хэлтсийн референт Г.Чингүүнжав нар байлцав.

Төслийн үзэл баримтлалын талаар илтгэлийг Сангийн сайд Б.Жавхлан танилцуулав.

Илтгэлтэй холбогдуулан Улсын Их Хурлын гишүүн Ж.Ганбаатар, Х.Болорчулуун, О.Цогтгэрэл, С.Чинзориг нарын тавьсан асуултад Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан нар хариулж, тайлбар хийв.

Төслийн талаар Улсын Их Хурлын гишүүдээс санал гараагүй болно.

Ж.Ганбаатар: Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
Зөвшөөрсөн:
  6

Татгалзсан:

  4

Бүгд: 


10

60.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 15 цаг 17 минутад хэлэлцэж дуусав.

Гурав.“Тогтоолын хавсралтад өөрчлөлт оруулах тухай” Улсын Их Хурлын тогтоолын төсөл /Засгийн газар 2022.04.25-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Хууль, эрх зүйн газрын дарга Н.Мягмар, Төрийн өмчийн бодлого, зохицуулалтын газрын дарга Б.Цэнгэл, мөн газрын Удирдлагын зохицуулалтын хэлтсийн дарга Ц.Баяр-Эрдэнэ, Хууль, эрх зүйн хэлтсийн дарга Д.Дэлгэрмаа, Монгол Улсын Хөгжлийн банкны Дэд захирал Ж.Эрхэмбаатар нар оролцов. 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Төслийн үзэл баримтлалын талаар илтгэлийг Засгийн газрын Хэрэг эрхлэх газрын дарга Ц.Нямдорж танилцуулав.

Илтгэлтэй холбогдуулан Улсын Их Хурлын гишүүн О.Цогтгэрэл, Ц.Даваасүрэн нарын тавьсан асуултад Засгийн газрын Хэрэг эрхлэх газрын дарга Ц.Нямдорж, Төрийн өмчийн бодлого, зохицуулалтын газрын дарга Б.Цэнгэл, Монгол Улсын Хөгжлийн банкны Дэд захирал Ж.Эрхэмбаатар нар хариулж, тайлбар хийв.

Төслийн талаар Улсын Их Хурлын гишүүдээс санал гараагүй болно.

Ж.Ганбаатар: “Тогтоолын хавсралтад өөрчлөлт оруулах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
Зөвшөөрсөн:
  6

Татгалзсан:

  4

Бүгд: 


10

60.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 15 цаг 40 минутад хэлэлцэж дуусав.

Дөрөв.Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн М.Оюунчимэг нарын 4 гишүүн 2022.04.20-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц, Банк бус санхүүгийн байгууллагын газрын дарга Б.Итгэлсүрэн, мөн газрын ахлах референт Д.Баярсайхан нар оролцов. 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн М.Оюунчимэг танилцуулав.

Илтгэлтэй холбогдуулан Улсын Их Хурлын гишүүн О.Цогтгэрэл, Ж.Ганбаатар нарын тавьсан асуултад хууль санаачлагч, Улсын Их Хурлын гишүүн М.Оюунчимэг, Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц нар хариулж, тайлбар хийв.

Төслийн талаар Улсын Их Хурлын гишүүдээс санал гараагүй болно.

Ж.Ганбаатар: Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
Зөвшөөрсөн:
  6

Татгалзсан:

  4

Бүгд: 


10

60.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Батлут Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 16 цаг 09 минутад хэлэлцэж дуусав.

Байнгын хорооны хуралдаанаар 4 асуудал хэлэлцэв.

 
Хуралдаан 1 цаг 58 минут үргэлжилж, 19 гишүүнээс 10 гишүүн хүрэлцэн ирж, 52.6 хувийн ирцтэйгээр 16 цаг 10 минутад өндөрлөв.
 


Тэмдэглэлтэй танилцсан:
ЭДИЙН ЗАСГИЙН БАЙНГЫН

ХОРООНЫ ДАРГА                                            

Ж.ГАНБААТАР
 
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 

ШИНЖЭЭЧ




                  
Ц.АЛТАН-ОД
МОНГОЛ УЛСЫН ИХ ХУРЛЫН 
2022 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 05 ДУГААР САРЫН 10-НЫ 
ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Ж.Ганбаатар: Өнөөдрийн Байнгын хорооны гишүүдийн ирц хүрсэн байна. 

Т.Аюурсайхан гишүүн өвчтэй байна. Б.Баттөмөр гишүүн орон нутагт томилолттой байна. Х.Булгантуяа гишүүн гадаад томилолттой. Т.Доржханд гишүүн орон нутагт байна. Ч.Хүрэлбаатар гишүүн мөн томилолттой байна. Ц.Цэрэнпунцаг гишүүн гадаад томилолттой. Б.Энхбаяр гишүүн гадаад томилолттой байна. 

Өнөөдрийн байнгын хорооны хуралдаан эхэлж байна. Хэлэлцэх асуудлыг танилцуулъя. 

Нэгдүгээрт, “Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төсөл. Засгийн газар 2022 оны 04 дүгээр сарын 29-ний өдөр өргөн мэдүүлсэн. 

Хоёрдугаарт, Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл. Нэн яаралтай горимоор засаг өргөн барьсан байгаа. 

Гуравдугаарт, Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Улсын Их Хурлын гишүүн М.Оюунчимэг нарын 4 гишүүн 2022 оны 04 сарын 22-ны өдөр өргөн мэдүүлсэн. Хэлэлцэх эсэхийг нь шийднэ. 

Дөрөвдүгээрт, “Тогтоолын хавсралтад өөрчлөлт оруулах тухай” Улсын Их Хурлын тогтоолын төсөл. Засгийн газар өргөн мэдүүлсэн. Хэлэлцэх эсэхийг нь шийднэ. 

Хэлэлцэх асуудалтай холбоотой саналтай Их Хурлын гишүүн байна уу? Алга байна. Эхний асуудалдаа оръё. 

Нэг.“Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төсөл /Засгийн газар 2022.04.29-ний өдөр өргөн мэдүүлсэн, хэлэлцэх эсэх/

Төсөл санаачлагчийн илтгэлийг Сангийн сайд бөгөөд Эдийн засаг, хөгжлийн сайдын үүрэг гүйцэтгэгч Б.Жавхлан сайд танилцуулна. Б.Жавхлан сайдад микрофон өгье. 

Б.Жавхлан: Баярлалаа. Улсын Их Хурлын Байнгын хорооны дарга, Улсын Их Хурлын эрхэм гишүүд ээ, 

Хөгжлийн бодлого төлөвлөлт, түүний удирдлагын тухай хуулийн 9.4.2-т заасны дагуу “Монгол Улсын хөгжлийн 2023 оны төлөвлөгөө батлах тухай” Улсын Их Хурлын тогтоолын төслийг боловсруулан хуульд заасан хугацаанд Улсын Их Хуралд өргөн мэдүүлээд байна. 

Монгол Улсын хөгжлийн 2023 оны төлөвлөгөөний төслийг боловсруулахдаа хуульд заасан шаардлагын дагуу Монгол Улсыг 2021-2025 онд хөгжүүлэх таван жилийн үндсэн чиглэл, Монгол Улсын Засгийн газрын 2020-2024 оны үйл ажиллагааны хөтөлбөр зэрэг дунд хугацааны бодлогын баримт бичгүүд болон Шинэ сэргэлтийн бодлогын дунд хугацааны зорилтот хөтөлбөртөө тус тус уялдууллаа. 

Түүнчлэн Монгол Улсын хөгжлийн 2023 оны төлөвлөгөөний төслийг боловсруулахдаа Монгол Улсын нэгдсэн төсвийн 2023 оны төсвийн хүрээний мэдэгдэл тодорхойлсон төсөв, өр, гадаадын зээл, тусламжийн хязгаарт багтаан 2022 оны төсвийн тухай хуульд тус тусган хэрэгжиж буй мөн 2023 онд шилжих дуусах төсөл, арга хэмжээтэй уялдуулах, төр, хувийн хэвшлийн түншлэл, хувийн хөрөнгө оруулалтын орон зайд нийцүүлэх зарчим баримталлаа.

Хөгжлийн 2023 оны төлөвлөгөөний төсөлд яамд, агентлаг болон нутгийн захиргааны байгууллагуудаас нийт 41.7 их наяд төгрөгийн санхүүжилт шаардсан 643 арга хэмжээний санал ирүүлснийг Хөгжлийн бодлого, төлөвлөгөөний удирдлагын тухай хуулийн заасан шаардлага болон төлөвлөлтийн арга зүйг баримтлан хянаж төслийг боловсрууллаа. 

Монгол Улсын хөгжлийн 2023 оны төлөвлөгөөний төсөлд хүний хөгжлийн бодлого, эдийн засгийн бодлого, иргэн төвтэй хөгжлийг дэмжсэн засаглалын бодлого, ногоон хөгжил, байгаль орчны тэнцвэртэй байдлыг хангах бодлого, нийслэл ба бүс, орон нутгийн хөгжлийн бодлого гэсэн 5 бүлгийн хүрээнд хэрэгжүүлэх 18 зорилго, 75 багц төсөл, арга хэмжээ тус бүрийн үр дүнгийн шалгуур үзүүлэлт, хэмжих нэгж суурь болон зорилтот түвшин, санхүүжилтийн эх үүсвэр, хариуцах байгууллагыг тодорхойллоо. 

Монгол Улсын хөгжлийн 2023 оны төлөвлөгөөг хэрэгжүүлэхэд нийтдээ 15 их наяд 137 тэрбум төгрөгийн санхүүжилт шаардагдахаар байна. Үүнээс улсын төсвийн хөрөнгөөр 1 их наяд 887 тэрбум 663 сая төгрөг, гадаадын зээл тусламжаар 1 их наяд 646 тэрбум төгрөг, орон нутгийн төсвийн хөрөнгөөр 420.0 тэрбум төгрөг, гадаадын хөрөнгө оруулалтад 6 их наяд 34.0 тэрбум, төр, хувийн хэвшлийн түншлэлээр 4 их наяд 197.0 тэрбум төгрөг, бусад эх үүсвэрээр 951 тэрбум 458.0 сая төгрөгөөр тус тус санхүүжүүлэхээр төлөвлөлтөд хийлээ. 

Байнгын хорооны дарга, Улсын Их Хурлын эрхэм гишүүд ээ, 

Монгол Улсын хөгжлийн 2023 оны төлөвлөгөөний төслийг хэлэлцэн шийдвэрлэж өгөхийг хүсье. 

Анхаарал хандуулсанд баярлалаа. 

Ж.Ганбаатар: Ажлын хэсгийг танилцуулъя. 

Сангийн сайд бөгөөд Эдийн засаг, хөгжлийн сайдын үүрэг гүйцэтгэгч Б.Жавхлан, Л.Энх-Амгалан сайд сая орж ирээд гарсан байна. Л.Халтар сайд, Ч.Номин сайд, Соёлын сайд, С.Наранцогт Эдийн засаг, хөгжлийн дэд сайд, Х.Батжаргал Эдийн засаг, хөгжлийн яамны Төрийн нарийн бичгийн дарга, Г.Нандинжаргал Уул уурхай, хүнд үйлдэрийн яамны Төрийн нарийн бичгийн дарга, Ж.Ганбаяр Эдийн засаг, хөгжлийн яамны Хөгжлийн нэгдсэн бодлогын газрын дарга, Д.Эрдэнэбаяр гэсэн ийм бүрэлдэхүүнтэй ажлын хэсэг ирсэн байна. 

Танилцуулгатай холбоотойгоор асуух асуулттай Их Хурлын гишүүд нэрсээ өгөхийг хүсье. С.Чинзориг гишүүний дараа би асуулт асууна. 

С.Чинзориг гишүүн асуултаа асууя. 

С.Чинзориг: Хөгжлийн бодлого, төлөвлөлтийн тухай хуульд өөрчлөлт орсонтой холбоотойгоор ингээд жилийн төлөвлөгөө баталдаг болсон. Одоо хоёр дахь жилийнхээ төлөвлөгөө батлах гэж байна л даа. 

Би зүгээр асуулт асуугаад ч төвөг дөө. Одоо яршиг. Зүгээр санал л хэлчихье дээ. Цаашдаа энэ хөгжлийн төлөвлөгөө боловсруулдаг аргачлал. 

Хоёрдугаарт, макро эдийн засгийн нэгдсэн ямар үзүүлэлтүүд дээр бид хөгжлийнхөө төлөвлөгөөг зангидаж авч үзэж харж явах вэ гэдгээ нэг сайн цэгцэлмээр байгаа юм даа. Б.Жавхлан сайд аа. Хөгжлийн сайд нь хэзээ ч төрөх юм. Яасан ч төрдөггүй сайд вэ. Тэгээд ингээд юм удаашраад л байгаа юм даа. 

Одоо бид чинь 2023 он гэдэг чинь ерөөсөө л Засгийн газрын үйл ажиллагааны хөтөлбөрийг хэрэгжүүлэх л бүтэн ажиллах ганцхан жил, сүүлчийн жил л болчихлоо шүү дээ. 

Тэгэхээр одоо нөгөө 2020 онд баталсан Засгийн газрын үйл ажиллагааны хөтөлбөр, эдийн засгийн нийгмийг 2025 он хүртэл хөгжүүлэх үндсэн чиглэл эд нараас чинь дутуу юмнууд юу байгаа юм бэ? Тэр юмнууд нь л орж ирж байгаа болов уу гэж л бодох юм. 

Би үүнийг зүгээр ингээд хальт гүйлгээд харахаар сайн ялгарахгүй л байгаа юм л даа. Тухайлбал, бид чинь нөгөө зөндөө л ярьсан даа. 100 мянган ажлын байр бий болгоно гээд л ярьсан. Түүнээс хэд нь 2023 онд бий болох юм. 100 мянган орон сууц ашиглалтад оруулна гээд л амласан. Тэрний чинь хэд нь ирэх жил ашиглалтад орох юм. Байгалийн баялгаас иргэд тэгш, шударга хүртээх эрх зүйн орчин бүрдүүлнэ, баялгийн сантай болгоно гээд л зорилт оруулсан. Тэр маань 2023 онд амилах юм уу, амилахгүй юм уу. Олон хүүхэдтэй өрхийг хүүхдийнх нь тооноос хамааруулаад татварын бодлогоор дэмждэг байх, өрхийн орлогыг дэмждэг байх бодлого хэрэгжүүлнэ гээд л байсан. Тэр маань 2023 онд амилах уу, амилахгүй юу гээд л ингээд яриад байвал Засгийн газрын үйл ажиллагааны хөтөлбөрт орсон олон юм хэрэгжихгүй, эхлээгүй л байгаад байгаа юм л даа. 

Тэгээд бид Их Хурал, Засгийн газрын бүрэн эрхийн хугацаанд ажиллах ганцхан бүтэн жил, ганцхан 2023 онд л үлдэж байдаг. Тэгээд Засгийн газрын үйл ажиллагаанд хөтөлбөрт туссан энэ томоохон зорилтууд чинь 2021, 2022 онд ерөөсөө яригдсан юм байхгүй, эхэлсэн юм байхгүй. Тэгээд 2023 оны жилийн төлөвлөгөөн дотор миний яриад байгаа Засгийн газрын үйл ажиллагааны хөтөлбөрт орсон томоохон зорилтууд яг тийм нарийн тусаагүй л байгаа юм л даа. 

Хоёр дахь асуудал нь Б.Жавхлан сайд аа, цаашдаа бид үүнийг иргэдийнхээ амьдралын чанарыг сайжруулахтай холбоотой юмыг л энэ жилийн төлөвлөгөөнд нэлээн оруулж ирж баймаар байх юм. 

Хөдөлмөр эрхлэлтийн байдал нь яах юм, ажилгүйдлийн түвшин нь хэдэд хүрэх юм, дундаж цалин ямар хэмжээнд хүрэх ёстой юм, өрхийн орлого яаж нэмэгдэх юм гээд. Ийм ерөнхийдөө иргэний амьдралын чанартай холбогдсон үзүүлэлтүүд чинь ерөөсөө харагдахгүй болоод байгаад байгаа юм. 

Тэгэхээр ер нь цаашдаа энэ жилийн төлөвлөгөө, таван жилийн үндсэн чиглэл, Засгийн газрын үйл ажиллагааны хөтөлбөр боловсруулдаг нэгдсэн нэг аргачлалтай болох, макро эдийн засгийн нэгдсэн үзүүлэлттэй болох ийм чиглэлээр бид цаашдаа жаахан анхаармаар л байгаа юм. 

Одоо энэ ингээд Засгийн газар ороод ирчлээ гээд хэлэлцэх эсэхийг нь шийдээд, дараагаар нь Байнгын хороо ажлын хэсэг байгуулах юм уу, үгүй юм уу. Ноднингийнхыг бодвол нөгөө төлөвлөгөөтэйгөө уялдуулаад арай дээр болж орж ирсэн болов уу гэж бодож байна л даа. 

Ж.Ганбаатар: С.Чинзориг гишүүн 1 минут. Дахиад 1 минут ч өгч болно шүү. 

С.Чинзориг: Ийм макро эдийн засгийн нэгдсэн бодлоготой холбоотой бодлого, макро эдийн засгийн нэгдсэн үзүүлэлттэй болох, хүн амын амьдралын чанарыг сайжруулах, дүгнэдэг байх тийм нэгдсэн үзүүлэлтүүд оруулах юмнуудыг нэлээн сайн бодмоор байгаа юм. Яах вэ, манай яамдынхан, тэгээд Засгийн газрын үйл ажиллагааны хөтөлбөрт орж ерөнхий томьёоллоор нь л ерөнхий юм оруулчихсан л байгаа юм л даа. 

Тэгээд яг одоо ямар бодлого хэрэгжүүлэх юм, ямар үр дүнд хүрэх юм гэдгийг нэлээн сайн тодорхой болгож л оруулмаар л байгаа юм. Тэгээд яах вэ ажлын хэсэг байгуулах юм уу, байгуулахгүй энэ чигээр нь ингээд явуулах юм уу. Бид энэ дээр нэлээн ажил хэрэгч хандахгүй бол ганцхан Засгийн газрын үйл ажиллагааны хөтөлбөр хэрэгжүүлэх бүтэн ажиллах ганцхан жилд маань тэгээд Засгийн газар үйл ажиллагааны хөтөлбөрт туссан миний нөгөө түрүүний яриад байгаа тэр томоохон зорилтууд чинь одоогоор хэрэгжсэн юм байхгүй юу даа. Гэтэл 2023 онд чинь бас л байхгүй байгаад байгаа юм л даа. 

Тэгэхээр бид цаашид яах ёстой юм бэ? 

Ж.Ганбаатар: Хариулах уу? Б.Жавхлан сайд хариулъя.

Б.Жавхлан: Эхний ерөнхий асуулт гэсэн үү. 

С.Чинзориг гишүүнтэй санал нийлж байна. Энэ хууль маань өөрөө шинэ хууль. Ноднин бид анхныхаа ийм төлөвлөгөөг батлуулсан. Энэ жилийнхийг юу яах вэ. Ноднингийн төлөвлөгөө хийж танилцуулсан, хэлэлцүүлсэн. Тэгээд шинэ хуулийг хэрэгжүүлж байгаа процедур дээр бид дахиж анхаарах зүйлүүд нэлээн байсан. 

Тэгээд өмнөхөөсөө арай илүү боловсронгуй, Таны хэлснээр ер нь нэлээн томьёолж цэгцэлж ингэж оруулж ирж байгаа шүү. 

Саяын таны хэлсэн зүйлүүд үндсэндээ тусгагдсан байгаа. Та сайн үзээрэй. Та үзэж амжаагүй байгаа байх. Та маш их завгүй байгаа учраас.

Тэгээд энэ төлөвлөгөө маань өөрөө таван жилийн үндсэн чиглэл, Засгийн газрын үйл ажиллагааны хөтөлбөртэй уялдсан байх ёстой гэдэг өөрөө ийм хуулийн заалттай. 643 арга хэмжээний 41.7 их наяд ийм санал ирсэн юм. Ингээд энэ маань хуулийнхаа зарчим бидний баримталсан шалгуураар ороод 75 төслийн 15 их наядын ийм төлөвлөгөө болж орж ирж байгаа. 

Тэгэхээр мэдээж энэ оны хэрэгжилт, өмнөх оны хэрэгжилт, 2023 оны хэрэгжилт, бүх зүйлүүдээ ингэж тооцсон байгаа. 

Тэгээд нэгэнт хууль маань өөрөө Монгол Улсын хөгжлийн таван жилийн үндсэн чиглэл, Засгийн газрын үйл ажиллагааны хөтөлбөр хоёр гээд энэ хоёртой уялдах ёстой гээд маш нарийн заачихсан байгаа. Үүнийхээ хэрэгжилтийг нь бүр он тус бүрээр ингээд нарийн заасан байгаа шүү. Та тэрийг өөрөө нэг бүрчлэн бас зав гаргаад үзэхийг бодоорой.

2021 хоног гүйцэтгэл жишээ нь, үндсэн чиглэлээс 15 хувь, мөрийн хөтөлбөрөөс 19 хувь, 2022 онд тус бүр 38, 42 хувь, 2023 онд 61 хувь, 67 хувьд хүрнэ гээд ингээд төлөвлөлтүүдээ хийчихсэн байгаа. 

Мөн таны хэлж байгаа саяын тэр томоохон яг намын мөрийн хөтөлбөрөөс Засгийн газрын мөрийн хөтөлбөр рүү шилжиж орсон зүйлүүд бол ер нь 80 гаруй хувьтай тусгаад явж байгаа. Альныг нь улсын төсвөөр хийх үү, альныг нь төрийн хэвшлийн түншлэлээр хийх вэ, альныг нь гадаад зээл тусламжаар хийх вэ, альныг нь гадаадын шууд хөрөнгө оруулалтаар хийх вэ гээд ингээд бүр нарийвчлан заагаад оруулж ирээд төлөвлөгөө гаргаад л танилцуулж байгаа. Баярлалаа.

Ж.Ганбаатар: Би ажлын хэсгийнхнээс нэг хоёр асуулт асуугаадахъя. 

Сая С.Чинзориг гишүүн хэллээ. Ноднин анх удаа өргөн барьсан. Тэгээд нэлээн болсон л доо. Байнгын хороон дээр ч гэсэн, тэр чуулган дээр ч гэсэн тэр, ажлын хэсэг дээр ч гэсэн тэр. Нэлээн олон зүйлүүд нэмэгдээд, тэр янз янзын хуулиудад байж байгаа заалтуудыг зөрчөөд олон санал хураагдаад явсан. 

Үүнээс яаж сэргийлсэн бэ? Ийм зүйлүүд. Жишээлбэл, би зүгээр тодруулаад асуувал Улсын Их Хурал дээр хэлэлцүүлгийн явцад нэмэгдэх боломжтой тийм юу гэж байна уу. Хөрөнгө оруулалтын зардал дээр ч юм уу. Тийм орон зай гэж байна уу? Тийм. Огт байхгүй. Бүх юм нь таазандаа тулчихсан байгаа гэсэн тийм юм байна уу? Энэ чинь одоо хэлэлцэх эсэх нь яригдаж байгаа. Ажлын хэсэг байгуулагдаад явна. Байнгын хороон дээр байгуулагдах уу, чуулганаас байгуулах уу? Их Хурлын дарга мэдэх байх.

Тэгэхээр энэ дээр тийм орон зай байна уу гэдгийг хэлж өгөөч. 

Хоёрдугаарт, Хөгжлийн бодлого төлөвлөлт, түүний удирдлагын тухай хуульд зааснаар улсын хөгжлийн төлөвлөгөө боловсруулахад тавих шаардлагын. Одоо би хууль уншиж байгаа шүү. Нэг нь санхүүжилтийн баталгаат эх үүсвэртэй гэсэн гол заалт орсон юм. 

Тэгээд ингээд 15 их наядын төлөвлөгөөг чинь ингээд задлаад харахаар гадаад дотоод эх үүсвэрээр 6 их наяд 34 тэрбум, гадаадын дээд тусламжаар 1 их наяд 646.0 тэрбум гээд. 

Тэгэхээр энэ гадаад дотоодын хөрөнгө оруулалтын зээлүүд хэр баталгаатай вэ? Хэр төлөвлөгөөтэй байгаа вэ гэж С.Наранцогт даргаас. Яах вэ, эдийн засгийнхан өөрсдөө хэн нь ч хариулж болно л доо. Тэгээд асууя. С.Наранцогт. 

Тэгээд миний бас тэр нэг жижиг, дундтай холбоотой нэг асуулт байна. Засгийн газрын үйл ажиллагааны хөтөлбөрт энэ жижиг, дунд үйлдвэрлэл, бизнес эрхлэгчдэд орчин үеийн санхүүжилтийн хэлбэрүүдийг нэвтрүүлж, жижиг, дунд бизнес эрхлэгчдийг төрөөс бизнесийн үйлчилгээгээр бойжуулж томруулах бодлого хэрэгжүүлнэ гэсэн заалт. Тэгээд энэ заалтыг нэг хариулж өгөөч. Амлалт бас байгаа. Бид жижиг, дунд үйлдвэрлэлүүдийг дэмжих ёстой гээд. 

Тэгэхээр сүүлийн хоёр жил яах вэ, төсвөөс жижиг, дунд үйлдвэрүүд рүү нэг их анхаараагүй л дээ. Тэгэхдээ ер нь бол яах вэ, мөнгөний бодлогоор сайн анхаарсан. Мөнгөний бодлого гэдэг нь 10 их наядын хүрээнд банкууд Монголбанктай хамтраад арилжааны банкнууд 3 хувийн зээлийг маш сайн гаргасан. 

Төсвийн бодлогоор ямар дэмжлэг 2023 онд байна гэдгийг тодруулж байгаа юм. Энэ заалтынхаа дагуу. Ийм гурван асуулт байна. 

Хэн хариулах вэ? 5 номер. Ажлын хэсэг хариулъя. 

С.Наранцогт: Ж.Ганбаатар даргын асуултад хариулъя. 

Хуулийн шаардлага таны хэлсэнчлэн санхүүжилтийн эх үүсвэрийг тодорхойлсон шаардлагатай хөрөнгө оруулалтын хэмжээг урьдчилан тооцсон, хариуцах эзэнтэй, техник эдийн засгийн үндэслэл, зураг төсөв нь батлагдсан тухайн жилд хэрэгжүүлэх шаардлагатай төсөл арга хэмжээг эрэмбэлсэн байх гэсэн ийм шаардлага байгаа. Энэ шаардлагыг авч үзсэн.

Авч үзээд ер нь зүгээр яг төсөв дээр нарийвчилж нарийн тоо бол яг төсөв батлагдах үеэр нарийвчилж ярих талаар Сангийн яамтайгаа тохирчихсон байгаа. 

Төсвийн хүрээ хамт өргөн баригдсан. Төсвийн хүрээтэйгээ том тоонууд маань уялдаж байгаа. Тэр утгаараа 15 их наядын маань 1.8 нь улсын төсөв дээр шинээр тавигдах хөрөнгө оруулалтын ерөнхий төсвийн хүрээндээ тусгасан орон зай гэж үзэж эндээ тооцоолсон. 1.6 нь гадаадын зээл, тусламж мөн нөгөө авсан амлалт, өрийн хуулийнхаа тааз, үүндээ тооцож үзэж энэ зайг гаргаж оруулж ирсэн. Тэгээд бусад үлдэж байгаа хөрөнгө оруулалт нь зарим нь эхлээд явж байгаа төр хувийн хэвшлийн түншлэлээр 4 их наяд, шууд хувийн хэвшлийн хөрөнгө оруулалтаар 6 их наяд гэсэн ийм ерөнхий багцаатай ингэж оруулж ирсэн байгаа. 

Тэгэхээр энэ утгаараа яг төсөв дээр суух үед нарийвчлаад яг дүн нь төсвийн хууль батлагдах үеэр ажлын хэсэг дээрээ төлөвлөгөөтэйгөө уялдуулаад. Төсвийн хууль дээр энэ жилийн төсөв, төлөвлөгөөг хэрэгжүүлэх чиглэлийг баримталж төсвийг батална гэсэн ийм хуулийн зохицуулалттай байгаа. 

Ж.Ганбаатар: Б.Жавхлан сайд нэмж хариулъя.

Б.Жавхлан: Ж.Ганбаатар даргын асуултад нэмж мэдээлэл өгье.

Энэ жилийн өргөн барьж байгаа төлөвлөгөөний онцлог гэх юм бол төсвийн хүрээний мэдэгдэлтэй яг нэг цаг үед бид хэлэлцэж байгаа юм. Их Хурал дээр.

Тэгэхээр төсвийн хүрээний мэдэгдэл дээр хөрөнгө оруулалтын хязгаар болон энд ирэх оны нийт төсвийн орлого, зарлага гэхэд, мөн алдагдал гээд төсвийн тусгай шаардлагуудынхаа хүрээнд тоонуудаа зоочихсон. Яг энэ хүрээнд энэ тоон дотроо уялдаж орж ирж байгаагаараа онцлогтой байгаа. Энэ жилийн төлөвлөгөөний хувьд. Ноднин бол ингээгүй. Энэ хоёр яг зөрчихсөн юм. Цаг хугацааны хувьд.

Тийм учраас яг 1.8 их наяд гээд шинэ хөрөнгө оруулалтын орон зай маш хязгаарлагдмал бөгөөд маш тодорхой орж ирж байгаа гэсэн үг. Энэ дотроо нааш нь цааш нь гүйлгэх, хасах танах, нэмж хасах л ийм зүйл байна уу гэхээс яг хязгаарын хувьд үүнийг хөдөлгөхөд маш боломжгүй хязгаарлагдмал гэсэн үг. 

Жижиг, дунд үйлдвэрлэлийн хувьд ийм байгаа. 2023 оны төсвийн хүрээний мэдэгдэл буюу төсвийн тэнцлийн хязгаар тоонуудыг нь тавьчихсан. Ингээд танилцуулчихсан байгаа. Доторх яг урсгал зардлын зүйлүүд, хөрөнгө оруулалтын зүйлүүдээ ирэх оны төсвөө өргөн барихад илүү их тодорхой болно. Одоо хэлж чадах тодорхой зүйл гэх юм бол жижиг, дунд үйлдвэрлэл дээр арван их наядын төлөвлөгөө маань 4 жилийн төлөвлөгөө байгаа. 

Тэгэхээр энэ жил үргэлжилж байгаа. Хойтон дахиад үргэлжилнэ гэсэн үг. Тийм тэгэхээр хүүгийн дотациар дамжуулж мэргэжлийн институцүүд, банкнуудаар дамжиж гарах жижиг, дунд үйлдвэрлэл рүү чиглэсэн тодорхой салбар. Одоо жишээ нь, энэ жил гол төлөв олон улсын геополитийн асуудалтай уялдуулж хүнсний ногооны хомстолд орж болзошгүй ийм дэлхий нийтээрээ эрсдэлтэй байгаа учраас энэ салбар луу нэлээн чиглэсэн. Жижиг, дунд үйлдвэрлэл, хөдөө аж ахуйн үйлдвэрлэл рүү чиглэсэн энэ 10 их наядын үргэлжлэл нь энэ жил ингээд явж байгаа. 2022 онд.

2023 онд мөн ийм байдлаар үргэлжилнэ. 

Ж.Ганбаатар: Баярлалаа. Эхний юмнуудыг ерөнхийд нь хуулийн заалтуудыг сайн бариарай гэдэг дээр тэр С.Наранцогт Дэд сайд тайлбарлалаа. Тэрийгээ яг бариад тэр ажлын хэсэг дээр орж саяын Б.Жавхлан сайдын хэлж байгаа тэр тоонуудаас давах боломжгүй гэдгээ тайлбарлаад. Тэгэхгүй бол ноднин шиг янз янзын саналууд гараад ингээд бүх тоонууд чинь хоорондоо хөдлөөд ингээд засаг замбараагүй юм болчих вий дээ гэдэг санаа зовж байгаа шүү. 

Тийм учраас үүнийгээ бас зохих зохих газарт нь хэлээд энэ дээрээ анхаарч ажиллаарай гэдгийг хэлье. 

Хоёрдугаарт, тэр жижиг, дундын асуудал дээр Эдийн засгийн байнгын хороонд ирж байгаа гол асуудал энэ арилжааны банкуудаар дамжаад явчхаар нэг асуудал бол нөгөө шаардлагад нийцсэн компаниуд нь л яваад байна л даа. Тийм ээ. Шаардлагад нийцсэн, тодорхой хар жагсаалтад ороогүй ч гэдэг юм уу. Ер нь бас нэг тийм эрсдэл үүсэж байгаагүй компаниуд яваад.

Тэгээд яах вэ, төсвөөс нь явна гэдэг маань тэр тал нь ингээд арай гайгүй. Тийм ээ. Юу гэдэг юм. Төсөлд нь тааруулаад, тэр хүнд нь итгээд. Мэдээж бизнес гэдэг чинь өөрөө эрсдэлтэй. Ер нь дэлхий дээр явагдаж байгаа бизнесийн бараг 60-аас 70 хувь нь дампуурдаг байх шүү. 

Тэгэхээр үүнийгээ бодолцоод анхаарал тавиад, төсөв дээрээсээ мөнгө төгрөг суулгаад жижиг, дундаа дэмжих боломжийг нь хангаад явах нь зөв байх. Дандаа арилжааны банкнуудаар дамжина гэхээр дандаа тэд нарын шаардлагыг биелүүлсэн нэлээн том юу гэдэг юм бэ дээ. Тийм ээ. Олон жил үйл ажиллагаа явуулсан тийм компаниуд нь цаашаа яваад. Яг старт ап дөнгөж эхэлж байгаа компаниудад боломж олдохгүй байгаа зүйлүүд сүүлийн хоёр жил анзаарагдаж байна гэдгийг анхаараарай. 

Түүнээс биш мөнгөний бодлогоор болоод бусад юунуудаар жижиг, дундыг сайн дэмжиж байгаа л даа. Түүхэнд байгаагүй хэлбэрээр бүр маш сайн дэмжсэн. 3 хувийн хүүтэй. Бараг 2 их наядын зээл гараад явж байгаа л даа. Тэгээд үүнийг үнэхээр сайн гэж харж байгаа. Тэгэхдээ хамрагдах хүрээ нь ямар байгааг анхаараарай гэдгийг хэлье. 

Үг хэлэх гишүүд байна уу? Алга байна. Санал хураалт явуулъя. Гишүүд анхааралтай байхыг хүсье. 

“Монгол Улсын хөгжлийн 2023 оны төлөвлөгөөг батлах тухай” Улсын Их Хурлын тогтоолын төслийг үзэл баримтлалын хүрээнд хэлэлцэхийг нь дэмжих нь зүйтэй гэсэн томьёоллоор санал хураалт явуулъя. Санал хураалт. 

Дэмжигдлээ. Санал хураалт явуулж дууслаа.

Тогтоолын төслийг хэлэлцсэн талаарх Байнгын хорооноос гарах санал, дүгнэлтийг нэгдсэн хуралдаанд Улсын Их Хурлын гишүүн Д.Батлут гишүүн танилцуулна. 

Ажлын хэсгийнхэнд баярлалаа. Дараагийн асуудалдаа оръё. 

Түргэн шуурхай баталж өглөө. Энэ хэлэлцэх эсэх нь учраас Эдийн засгийн байнгын хороо түргэн шуурхай баталлаа. Анхны хэлэлцүүлэг дээр нэлээн олон талаас нь авч үзнэ. 

Хоёр.Банкны тухай хуульд нэмэлт, өөрчлөлт оруулах тухай 
хуулийг дагаж мөрдөх журмын тухай хуульд өөрчлөлт оруулах тухай хуулийн төсөл

Банкны тухай хуульд нэмж өөрчлөлт оруулах тухай хуулийн дагаж мөрдөх журмын тухай хуульд өөрчлөлт оруулах тухай хуулийн төслийн хэлэлцэх эсэх хэлэлцүүлгийг эхэлье. 

Хууль санаачлагчийн илтгэлийг Сангийн сайд бөгөөд Эдийн засаг, хөгжлийн сайдын үүрэг гүйцэтгэгч Б.Жавхлан танилцуулна.

Сайдын микрофоныг өгье.  

Б.Жавхлан: Улсын Их Хурлын байнгын хорооны дарга, эрхэм гишүүд ээ, 

Монгол Улсын Их Хурал 2021 оны 01 дүгээр сарын 29-ний өдөр баталсан Банкны тухай хуулийн нэмэлт, өөрчлөлтийг дагаж мөрдөх журмын тухай хуулийн дагуу системд нөлөө бүхий банкууд 2022 оны 06 сарын 30-ны өдөрт багтаан олон нийтэд нээлттэй хувьцаат компанийн хэлбэрт шилжсэн байхаар зохицуулсан. 

Улсын Их Хурлын Эдийн засгийн байнгын хорооны 2022 оны 05 дугаар сарын 03-ны өдрийн 05 дугаар тогтоолын системд нөлөө бүхий банкуудыг нээлттэй хувьцаат компанийн хэлбэрт шилжүүлэх хугацааг сунгах саналыг Монгол Улсын Ерөнхий сайдад хүргүүлсэн. 

Засгийн газар, Улсын Их Хурлын Эдийн засгийн байнгын хорооноос ирүүлсэн чиглэл, саналыг дэмжиж, холбогдох шийдвэрийн төсөл боловсруулахдаа дараах нөхцөл байдлыг харгалзан үзлээ. Үүнд:

Нэг. Цар тахлаас үүдэлтэй эдийн засгийн хямралыг дагасан үнийн өсөлт, сүүлийн үед олон улсад бий болсон цэрэг, улс төрийн хурцадмал байдлаас шалтгаалан цаашид эдийн засаг, санхүү, төсвийн нөхцөл байдал хүндэрч, хөрөнгө оруулалтын орчин эрсдэлд орох хандлагатай байна. 

Хоёр. Дээрх шалтгааны улмаас инфляцын өсөлт тооцоолж байснаас өндөр гарч улс орнуудын Төв банкууд бодлогын хүүгээ өсгөж байна. Уг нөхцөл байдлыг харгалзан Монголбанкны цар тахлын үед мөнгөний бодлогын хүүг 6 хувь болгон бууруулсан байсныг 2022 оны 3 дугаар сард 9 хувь болгон өсгөсөн. 

Гурав. Дэлхий дахинд үүсээд байгаа бараа, бүтээгдэхүүний нийлүүлэлтийн тасалдал болон үнийн өсөлт нь инфляцад нөлөөлж байгаа тул Монголбанк мөнгөний бодлогын хүүгээ түр хугацаанд тогтвортой хадгалах, цаашлаад мөнгөний бодлогыг чангаруулах, ханшийн оновчтой бодлогыг дотоод гадаад үнийн өсөлттэй уялдуулах, санхүүгийн тогтвортой байдлыг ханган ажиллахын тулд анхдагч зах зээлд хувьцаагаа гаргахаар төлөвлөж байгаа системд нөлөө бүхий банкуудад активын чанарын үнэлгээг хийх шаардлага үүсэж байна. 

Дөрөв. Систем нөлөө бүхий банкийг нээлттэй хувьцаат компанийн хэлбэрт шилжихээс өмнө тэдгээрийн төлбөрийн чадварт цар тахлын үзүүлсэн нөлөөлөл, өөрийн хөрөнгийн хүрэлцээ, эрсдэлийн түвшний үзүүлэлтийг харгалзан активын чанарын үнэлгээг хийлгэх. Хийлгээгүй тохиолдолд банкны хувьцааны үнэлгээ буруу гарах, улмаар хөрөнгө оруулагчдад эрсдэл үүсэхээр байна. 

Тав. Цар тахлын үед дэлхийн ихэнх улс орнууд мөнгөний бодлогын хүүг сулруулж төсвийн бодлого, иргэдийн амьжиргаа болон эдийн засгаа дэмжин тэлэхэд чиглүүлж байсан бол сүүлийн 6-гаас 8 сарын хугацаанд улс орнууд төсвийн зарлагаа багасгаж, мөнгөний бодлогыг чангаруулах бодлого баримталж байгаа бөгөөд энэ хандлага нь цаашид ч үргэлжилж, хадгаламжийн хүүг өсгөж, хөрөнгө оруулагчдын сонирхлыг бууруулж болзошгүй байна. 

Зургаа. Хөрөнгийн зах зээлд оролцогчдын идэвх сайжирч байгаа хэдий ч банкны санал болгож буй хувьцааг дотоодын хөрөнгө оруулагчид худалдан авахад шаардлагатай эх үүсвэр дутагдаж болзошгүй байна. 

Долоо. Системд нөлөө бүхий банкнууд 430-аас 580 тэрбум төгрөгийн үнэ бүхий хувьцааг олон нийтэд санал болгох урьдчилсан тооцоо гарч байна. Богино хугацаанд буюу IPO хийх хугацааг хэт ойр тогтоож, хэрэгжүүлэх нь хөрөнгийн зах зээл дээр банкны үнэлгээ буурах эрсдэлийг ч дагуулж болзошгүй юм. 

Найм. Хөрөнгийн зах зээл өсөлттэй байгаа хэдий ч виртуал хөрөнгө буюу койны зах зээлээс авсан сургамж, туршлагад үндэслэн хоёрдогч зах зээлийн арилжаагаар үнийн бууралт бий болох, ногдол ашиг тараах эсэхийг харгалзан хөрөнгө оруулагчдын анхдагч зах зээлд оролцох идэвх сонирхол буурч болзошгүй эрсдэл байна. 

Ес. Цар тахлын улмаас эдийн засагт гарч буй хямрал, олон улсын цэрэг, улс төрийн хурцадмал байдал, дэлхий нийтийг хамарсан тээвэр, ложистикийн хүндрэл манай улсын эдийн засаг, банк санхүүгийн салбарт сөрөг нөлөө үзүүлсээр байна. 

Арав. Монголбанк санхүүгийн тогтвортой байдлыг хангах хүрээнд хязгаарлалтын тодорхой арга хэмжээнд авч хэрэгжүүлж байгаа нь системд нөлөө бүхий банкнуудаас хуульд заасан хугацаанд багтаан IPO хийх төлөвлөгөө амжилттай хэрэгжих боломжийг хязгаарлаж болзошгүй юм. 

Банкууд хувьцаагаа анхдагч зах зээлд олон нийтэд нээлттэй гаргах хуулийн хугацааг сунгах тухай Улсын Их Хурлын Эдийн засгийн байнгын хорооны санал, чиглэлийг Засгийн газар дээр дурдсан нөхцөл байдлыг харгалзан дэмжиж, энэ хугацаанд активын чанарын үнэлгээг хийх, ингээд сунгах нь одоо үүсээд байгаа эдийн засгийн нөхцөл байдалтай уялдуулж хамгийн тохиромжтой хувилбар гэж үзлээ. 

Иймд Эдийн засгийн байнгын хороо Засгийн газраас ирүүлсэн саналыг дэмжиж Их Хурлаар хэлэлцүүлж өгнө үү. Баярлалаа. 

Ж.Ганбаатар: Б.Жавхлан сайдад баярлалаа. 

Ажлын хэсгийг танилцуулъя. Сангийн сайд Б.Жавхлан, Б.Лхагвасүрэн Монголбанкны Ерөнхийлөгч. Тэр хүүхдүүд наашаа суучих. Ширээ рүүгээ суучих.

Д.Баярсайхан Санхүүгийн зохицуулах хорооны дарга, Монголбанкны Банкны бүтцийн өөрчлөлт, бодлогын газрын захирал Н.Ариунбат, Г.Борхүү Монголбанкны Банкны бүтцийн өөрчлөлт, бодлогын газрын Эрсдэлийн үнэлгээний хэлтсийн захирал, Ө.Мөнх-Ундрага Монголбанкны Хууль, эрх зүйн газрын Банк, санхүүгийн эрх зүйн хэлтсийн захирал гэсэн байна. 

Танилцуулгатай холбоотой асуулттай гишүүд нэрсээ өгөхийг хүсье. Би асуугаадахъя. Эхлээд.

Б.Лхагвасүрэн Ерөнхийлөгчөөс асууя. 

Нэг жилээр 2023 оны 6 сар хүртэл гэж энэ журмын тухай хууль орж ирж байгаа. 

Тэгэхээр үүнийг өнөөдөр ингээд IPO гаргах гээд бэлэн болчихсон банкууд байна гээд. 2022 оны чинь тайлан баланс нь 2023 оны 2 дугаар сард гарна. 

Тэгэхээр 2023 оны тэр тайлан баланс, аудитын дүгнэлтийг хүлээхгүйгээр одоо гаргаад явах боломж боломжтой юу гэж. Үүнийг нэгдүгээрт нь маш тодорхой хэлээч. 

Одоо энэ чинь хуулийн хугацааг зөвхөн сунгаж байгаа. Тийм ээ. Түүнээс биш хойшлуулж байгаа зүйл байхгүй. Хойшлуулсан гэсэн үг биш шүү. Хүмүүс хойшлуулж байна гэж ойлгоод байна. 

Тэгэхээр хэрвээ 2023 оны тэр тайлан баланс, аудитын дүгнэлт чинь хүлээнэ гэвэл дараа жил чинь ахиад л бас ингээд 4, 5 сард яг ингээд энэ жилийн нөхцөл байдал үүсээд л энэ 5 банк чинь тэр хоёр гуравхан сард багтаад л гарах ийм нөхцөл байдал харагдаж байна. 

Тэгэхээр яг ингэж сонсогдоод байгаа юм. Тэгэхээр энэ 2021 оны. Сая 2022 оны 2 сард гарсан тайлан баланс, танайхаас шалгасан шалгалт. Тэр юу байдаг юм. Тийм ээ. Дахин үнэлгээ ч гэдэг юм уу. Тэр бүх зүйлийг чинь үндэслээд энэ өнөө маргаашгүй юм уу, энэ намар ч юм уу мэдэхгүй. Хэзээ байдаг юм. Энэ хуулийн хугацаандаа багтаад IPO-гоо гаргаад явах боломжтой юу гэдгийг маш тодорхой хариулаач. Нэгдүгээрт. 

Хоёрдугаарт, үүнийг чинь ингээд яг танайд өгчихсөн, одоо яг бэлэн байгаа банк одоо энэ 5 банк л байгаа шүү дээ. Системийн нөлөө бүхий. 

Тэгэхээр энэ 5 банкнаас чинь хэд нь. Д.Баярсайхан дарга ч гэсэн хариулж болж байна. Хэд нь яг үүнийг гаргахад бэлэн юм бэ? Хоёр нь юм уу, гурав нь юм уу? Боломжтой бол нэрийг нь хэлээч. Ийм хоёр асуулт байна. 

4 номер Б.Лхагвасүрэн дарга хариулъя.

Б.Лхагвасүрэн: Ж.Ганбаатар даргын асуултад хариулъя. 

Та бүхэнд энэ өдрийн мэнд хүргэе. 

Тэгээд Ж.Ганбаатар даргын асуултад ерөнхийдөө товчхон хариулахад 2021 оны 01 сарын 29-нд Банкны тухай хуульд нэмэлт, өөрчлөлт орсон. Хуулийг дагаж мөрдөх журмын тухай хуулиар 2021 оны 6 сарын 30-ны дотор нээлттэй хувьцаат компани болох ёстой. Банкууд маань. Өөрийн бизнес төлөвлөгөө, үнэт цаасаа гаргах prospectus материалыг Монголбанк болон Санхүүгийн зохицуулах хороонд ирүүлэх ёстой. Тэгээд хуулийн дагуу ирүүлсэн байгаа. 

Тэгээд нээлттэй хувьцаат компани буюу одоо өнөөдөр байгаа 11 банк маань бүгдээрээ ХХК буюу хязгаарлагдмал хариуцлагатай компани. Энэ компанийг нээлттэй хувьцаат компанийн хэлбэрт шилжүүлж байгаа энэ процесс маань өөрөө ерөнхийдөө сар хагасын дотор л хийгдэхээр болчхоод байгаа юм. Яагаад гэвэл 2021 оны санхүүгийн тайлан өөрөө 12 сарын 31-нд бэлэн болоод хөндлөнгийн аудитын байгууллага нь үнэлээд ерөнхийдөө 4 сарын 01-нээс 4 сарын 15-ны дотор банкууд маань ингээд хүлээж авч байгаа. Хөндлөнгийн аудитын дүгнэлтийг.

Тэгэхээр 4 сарын 15-наас 06 сарын 30 гэдэг маань өөрөө ерөнхийдөө бараг сар хагас, хоёр сар хүрэхгүй хугацаанд. Тэгээд 5 том банк зэрэг хийгдэхээр болчхоод байгаа. Яагаад гэвэл санхүүгийн тайлан нь зэрэг гарч ирж байгаа учраас. 

Тэгэхээр энэ нь өөрөө 5 том банк хөрөнгийн бирж дээр зэрэг орохоор мэдээж өрсөлдөөн, тэгээд хөрөнгө оруулагчдын хувьд нэлээн төвөгтэй байдал үүсэх учраас үүнийг хугацааг нь сунгаж өгөх нь зүйтэй юм гэж байгаа юм. 

Тэгэхээр одоо таны асууж байгаа асуулт яг адилхан. Өнөөдөр бэлэн болчихсон байгаа банкууд өөрөө IPO хийгээд явж болно. 

Төв банкны зүгээс нэг нэмэлт зүйл хийж байгаа нь тэр активын чанарын үнэлгээ буюу одоо байгаа санхүүгийн тайланд нь чанарын үнэлгээ хийе ээ л гэж байгаа юм. 

Яагаад гэвэл КОВИД-той 2021 он байсан. Тэгээд энэ он гараад олон улсын хурцадмал байдал бий болсонтой холбоотойгоор эдийн засаг дээр түвэгтэй байдлууд бий болж байгаа учраас банкны санхүүгийн тайланг бас дахин нэг үнэлгээ хийх нь зүйтэй гэдгээр явж байгаа юм. 

Тэгэхээр таны хэлсэнтэй санал байгаа. Одоо байгаа бэлэн болчихсон банкууд шууд IPO-гоо хийгээд явж болно. Монголбанк ч гэсэн тэр дээр нь активын чанарын үнэлгээгээ зэрэг хийгээд явахад ямар ч харшилдсан зүйл байхгүй.

Ж.Ганбаатар: Д.Баярсайхан дарга нэмж хариулах уу? 5 номер.

Д.Баярсайхан: Ж.Ганбаатар гишүүний асуултад хариулъя.

Яг өнөөдрийн байдлаар Санхүүгийн зохицуулах хороо болон Монголбанканд 2 арилжааны банк энэ бүтцийн өөрчлөлт хийхээр материалаа хүргүүлсэн байна. Эхнийх нь Голомт банк, дараагийнх нь ХААН банк. 

Материалуудыг нь Монголбанкнаас болон Санхүүгийн зохицуулах хорооноос тавигдах шалгуур үзүүлэлтүүд болон энэ IPO гаргахтай холбоотой хорооны бүртгэлийн журмуудтай нийцүүлэх ажлыг хийгээд явж байна. Ийм хоёр банк мэдээллээ хүргүүлчихсэн байгаа. Яг өнөөдрийн байдлаар.

Зүгээр AQR
 хийхдээ хөрөнгийн чанарын үнэлгээний асуудлыг банкуудын хувьд Төв банкнаас тавьж байгаа үндсэн шаардлага. Тийм болохоор Төв банкны хувьд тэр шаардлагаа тавиад явах бүрэн эрхтэй. Хорооны хувьд хуулийн хэрэгжилтийг хангуулахад дэд бүтцийн байгууллагууд бэлэн байгаа гэдгийг хэлье. 

Ж.Ганбаатар: Б.Лхагвасүрэн Ерөнхийлөгч 1 минутад багтааж хариулъя. 4 номер.

Б.Лхагвасүрэн: Д.Баярсайхан дарга сая хэллээ. 

Ерөнхийдөө нээлттэй хувьцаат компанийн хэлбэрт банкууд орж байгаа нь өөрөө банкныхаа хувьд Монголбанкны хяналт шалгалт. Тэгээд хөрөнгийн бирж дээр бүртгэлтэй хувьцаат компани болж байгаагийн хувьд Санхүүгийн зохицуулах хорооны давхар хяналтад ороод олон олон давхар зохицуулалтын хүрээнд ажиллах болж байгаа юм. 

Тэгэхээр Д.Баярсайхан даргын хэлдгээр материалаа бүрдүүлж өгөөд IPO-гоо бэлэн болгохоор зөвшөөрөл авах гэж байгаа 2 банкны хувьд зөвшөөрлөө авчих юм бол тэгээд л авсан өдрөөсөө эхлээд л шууд хувьцаагаа олон нийтэд арилжаалах боломжтой болно. Шууд эхлээд л явчхаж болно. 

Тэгэхээр хуулийн хугацааг сунгаж байгаа нь үүнтэй хамаагүй. Эхлэх хугацаа нь нээлттэй. Хувьцаат компани болгож дуусах хугацааных нь эцсийн хугацааг л сунгаж өгч байгаа юм. 

Тэгэхээр өмнөх зохицуулалттай хуулиар 06 сарын 30-ны дотор нээлттэй хувьцаат компани болох ёстой байсан бол одоо сар гаруй, хоёр сар хүрэхгүй байгаа хугацаан дотор тавуулаа зэрэг энэ ажлыг хийж дуусгаж амжихгүй юм байна. 

Тийм учраас энэ дуусах хугацааг нь…/минут дуусав/

Ж.Ганбаатар: Надад 1 минут байгаа. 

Та хугацаандаа багтаад Санхүүгийн зохицуулах хороонд өгчихсөн гээд. Сая Голомт банк, ХААН банк хоёрыг хэлчихлээ. Тийм ээ. Энэ хоёр банк бол энэ хуульд тэр хөрөнгийн дахин үнэлгээ гээд байгаа таны юунууд бол байхгүй шүү. 

Үүнийг та тэр журам журмаараа боловсруулдаг юм уу. Одоо бид ямар танай байгууллага нь дотоод үйл ажиллагаанд оролцоод явах биш. Энэ хуульд зөвхөн хугацааг сунгаж байгаа. Тийм ээ. Хойшлуулж байгаа гэдэг үг, өгүүлбэр байхгүй шүү. 

Надаас сэтгүүлч нар асуугаад байна лээ. Хойшлуулж байгаа энэ тэр гээд. Зөвхөн сунгаж байгаа. Сунгана гэдэг чинь юу хэлж байна вэ гэхээр энэ хооронд тэр хийх ёстой ажлуудаа хийгээд, тэр IPO-гоо гаргаад явах боломжтой гэдэг утга санаа байгаа гэсэн үг. 

Хойшлуулна гэдэг чинь хойшлуулаад бүр дараа жил болтол хойшлуулахыг хэлж байгаа юм. 

Тэгэхээр энд тэр боломжийг нь хангаж өгнө гэдгийг та болно гэж хариуллаа. Тэгэхээр хугацааг сунгаж байгаа. Хуулийн энэ үг, өгүүлбэр ч гэсэн зөвхөн сунгаж байгаа гэдэг талаас нь тайлбарлалаа гэж ойлголоо. Бидний ойлголт зөв байгаа байх. Тийм ээ. 

Х.Болорчулуун гишүүн асуулт асууя.

Х.Болорчулуун: Банкны тухай хууль гараад нэг хувьцаа эзний эзэмших хувийг хязгаарлаж тогтоосон. 20, 25 байх аа. Тийм. Ингэхгүй бол болохгүй нөхцөл байдал Монголд үүссэн л дээ. Яагаад гэвэл монопол банкууд бий болсон. Тэд нар нь Монголд ашигтай гэсэн бизнесийн салбар луу ордог. Банк нь юм уу, аж ахуйн нэгж юм уу, бизнесийн байгууллага юм уу гэдэг нь мэдэгдэхээ больчихсон. Тэгээд ялангуяа тэр өндөр хүүтэй зээлээрээ дарамталж байгаа тэр бизнесийг нь булааж авдаг ийм байдал хавтгайрсан шүү дээ. Яг үнэндээ бол. 

Тэгэхээр манай Монголд байгаа банкийг банк гэхээсээ банк бус гэж бараг хэлэхээр тийм хэмжээнд болсон л доо. Үнэндээ.

Хоёрдугаарт, банкны системийн бодлогын буруу юмнаас болж инфляц маш их явагддаг. Одоо 6.5 хувийн бодлогын хүүтэй байснаа 9 болчихлоо. Манайх шиг ийм 2.5-аар гэнэт өсдөг газар ер нь ховор л байхдаа. 0.5 хувиар нэмлээ хаслаа л гэж дуулдаж байдаг. 

Тэгээд 9 болохоор чинь зээл бол 10 гаруй хувиар л сарын хүү нь тооцогдоод л явна даа. Банкуудын. 

Тэгэхээр энэ чинь жилийн 10 хувьтай. Тэгэхээр чинь тийм өндөр хүүтэй зээл аваад бизнес хийнэ гэдэг бол үнэхээр хүндрэлтэй л дээ. Нэг хэсэг зээл нэг оронтой тоонд ирээд бизнесменүүд баярладаг байсан юм. Одоо эргээд бизнес хийхэд Монголд хэцүү болж байна. Энэ бол Монголбанкны бодлогын хүүгээ нэмчихлээ. Энэ 9 гэсэн бодлогын хүүгээ ер нь хэзээ багасгах болов уу гэсэн төсөөлөл, график ер нь байна уу гэдгийг асууя. 

Ер нь тэгээд өндөр хүүтэй бодлогын хүү гаргачихаар чинь Засгийн газар бонд гаргана. Хэдэн банк нь л авчихна. Түүнээс өөр аж ахуйн нэгж тэр бондыг авахгүй шүү дээ. Тэгээд зардал гаргахгүйгээр эрсдэлгүй бонд авчхаад явчихаж байна. Зээл өгөх сонирхол ч байхгүй болчихдог юм байна. Энэ банкууд чинь. Ингээд эдийн засгийн урсгал хумигдана л даа. Энэ бодлогын хүүгээ ер нь ямар хугацааны дараа ер нь буурах болов уу гэсэн төсөөлөл байна гэдгийг асууя. 

Түүнээс гадна Монгол Улсын төсвийн бараг 40, 50 хувьтай тэнцэх хэмжээний Оюу Толгой гэхэд Монголоор борлуулсан бүтээгдэхүүнийхээ мөнгийг Монголын банкуудаар дамжуулахгүй байна шүү дээ. Ийм байхад яаж зөв урсгал явах вэ. Гаднын банкууд манайд орж ирэх вэ. Бид нэг тогтоол гараад эргээд унагачихсан. Тэр тогтоолоо гаргах л ёстой байхгүй юу. Зайлшгүй хэрэгжүүлэх. 

Тэгэхгүй бол баахан хоёр, гурван их наядын бүтээгдэхүүн үйлдвэрлээд борлуулдаг. Тэр нь үндэсний дотоодын нийт бүтээгдэхүүнд орж байдаг. Тэгсэн мөртлөө мөнгө нь Монголоор орж ирэхгүй болохоор үндсэндээ худлаа тоо, хий статик тоо явдаг байхгүй юу. Энэ дээр бид анхааруулах ёстой юм. Монголбанк, Их Хурал ч гэсэн цаашдаа Монголоороо дамжуулдаг болгох. Болгосон хойно нь гаднын банк Монголд орж ирэх, Монголын банкны систем эрүүлжих нэг үндэс болно шүү гэдгийг хэлмээр байна. Үүнтэй санал ямар байдаг вэ гэдгийг Монголбанкны Ерөнхийлөгчөөс асууя. 

Ж.Ганбаатар: 4 номер хариулъя.

Б.Лхагвасүрэн: Х.Болорчулуун гишүүний асуултад хариулъя.

Тийм. Өнгөрсөн оны 6 сараас эхлээд инфляцын дарамт бий болсон. Ялангуяа КОВИД-той холбоотойгоор тээвэр ложистикийн асуудал. Тэгээд энд тэнд барааны нийлүүлэлтийн сүлжээний гацалтаас болоод хомстол үүсээд ерөнхийдөө өнөөдрийн 4 сарын байдлаар инфляц маань 14.2 хувьтай байна л даа. 

Тэгээд нэгэнт ингээд инфляцын түвшин өндөр байгаа тохиолдолд Төв банкны зүгээс мөнгөний бодлогыг хадгалах ийм зайлшгүй шаардлага гарч байгаа. Зөвхөн мөнгөний бодлого ч гэлгүйгээр бас улсын төсөв дээр ч гэсэн тодотгол хийгээд ерөнхийдөө нэлээн хасаж танах тал руугаа бодлого явж байгаа. 

Тэгэхээр бидний хувьд инфляц маань өөрөө дунд хугацаандаа Монголбанкны зорилтот түвшин буюу 6-гаас 8 хувийн орчимд орж ирэх ийм л зорилгоор мөнгөний бодлогоо хатууруулсан. 

Ерөнхийдөө Монголбанкны өнгөрсөн оны 12 сард хийсэн манай төсөөлөл энэ 2022 оны төгсгөл рүүгээ инфляцын түвшин Монголбанкны зорилтот түвшин рүү орж ирэх байх гэсэн хүлээлттэй байсан бол саяын 02 сарын сүүлээр гарч байгаа энэ олон улсын сөргөлдөөнт байдал энэ түвэгтэй байдлаас болоод инфляц маань цаашаа улам нэмэгдэх ийм хандлагатай болчихсон. 

Тэгээд 3 сард болсон Монголбанкны Мөнгөний бодлогын хорооны хурлаар инфляцыг 12 сарынхаа төсөөллийг хийхдээ 12-оос 13 хувьтай байхаар ийм төсөөлөл хийгдсэн байгаа. 

Тэгэхээр энэ нь өөрөө бас ингээд мөнгөний бодлогыг зөөлрүүлэх боломжгүй л ийм байдалтай байлгаад байгаа. Тэгээд ерөнхийдөө инфляцийн түвшин маань өөрөө нэг оронтой тоогоороо ороод ирэх юм бол Монголбанк бодлогынхоо хүүг дагаад зөөлрүүлэхэд бэлэн байгаа. Тийм. Хамгийн гол нь инфляц өөрөө өндөр. 14 орчим хувьтай байгаад байгаа учраас. Ялангуяа сүүлийн 3 сард 14 хувьтай ингээд 3 сар дараалан 14 дээр зогсчихсон байгаад байгаа. 

Харин доошоо буурах хандлагын тэр юуг л бид хараад байгаа. Хэрвээ инфляц өөрөө буугаад Монголбанкны зорилт түвшинд ороод ирэх юм бол бодлогын хүүг багасгах боломжтой байгаа. 

Оюу Толгойтой холбоотой асуудлаар. Энэ өөрөө Засгийн газартай байгуулсан гэрээгээрээ зохицуулагдаж явдаг учраас Монголбанкны зүгээс одоо энэ гэрээ өөрчлөгдөх ёстой ч юм уу. Энэ өөр байх ёстой гэдгээр одоо тийм байр суурь илэрхийлж болохгүй байна. 

Зүгээр ямар ч байсан Монголд хөрөнгө оруулж байгаа гаднын хөрөнгө оруулагч нар Монголын арилжааны банканд итгээд явахад санхүүгийн тогтвортой байдал илүү л хадгалагдах боломжтой байгаа юм. Тийм. 

Ж.Ганбаатар: Х.Болорчулуун гишүүн 1 минут тодруулъя.

Х.Болорчулуун: Инфляц өндөр байгаа болохоор 13, 14 хувьтай болохоор банкны бодлогын хүүгээ өсгөсөн байна гэж байна.

Банкны бодлогын хүү чинь ингээд нэмэгдэхээрээ өөрөө инфляцыг бий болгочихдог байхгүй юу. Энэ чинь бизнес байхгүй болно. Зээлжилт хумигдана. Ажлын байр байхгүй болно. Эдийн засгийн судасны систем ажиллахаа больчихдог байхгүй юу. 

Тэгэхээр танай энэ бодлогын хүү. Зарим газар бүр ингэж өргөдөггүй юм билээ. Манайх яг инфляц ингэлээ гээд дагуулаад өсгөчихдөг. Нэг ёсны өөрсдөө хөөрөгдөөд өгчихдөг. Би бол тэгж л үзэж байгаа. Зарим улс оронд ингэж өсгөдөггүй. Өсөх өсөхдөө манайх шиг 2, 3 хувиар гэнэт өсгөдөггүй юм билээ. 

Ер нь тэгээд манай банкны энэ байдал, ялангуяа Монголбанкны энэ баримталж байгаа энэ бодлогын хүүний байдал бол үнэхээр ний нуугүй хэлэхэд таалагддаггүй юм. 

Ж.Ганбаатар: О.Цогтгэрэл гишүүн асуулт асууя. 

О.Цогтгэрэл: Баярлалаа. Хуулийн хэрэгжих хугацааг хойшлуулах тухай асуудал орж ирж байна л даа. Одоо жишээ нь, энэ чинь өнгөрсөн оны эхнээс гэдэг чинь 18 сарын хугацаатай байсан. Одоо яг хууль хэрэгжиж эхлэх хугацаа нь үндсэндээ нэг сар үлдчихээд байхад хуулийн хэрэгжих хугацаа өөрчлөх асуудал. 

Энэ асуудал тэгээд өмнө нь бас яагаад яригдаагүй юм? Яг одоо энэ оролцогч талууд нь өөрөө ямар байр суурьтай байгаа юм бол? Нөгөө оролцох ёстой байгаа хувьцаагаа нээлттэй болгох ёстой. 5 банк өөрөө яг ямар байр суурьтай байна вэ? Та нар болохоор 500-гаас 600 тэрбум төгрөг зах зээлд гарахад хөрөнгө оруулагчид бэлэн биш байх гэдэг дүгнэлттэй байх шиг байна. Энэ өөрөө хэр бодитой мэдээлэл вэ? 

Хоёрдугаарт нь, түрүүн тэр Б.Лхагвасүрэн Ерөнхийлөгчийн хариултаас дахиад тодруулчихмаар байна. Яг хөрөнгийн чанарын үнэлгээ хийсний дараа гарах юм уу? Одоо яг энэ бэлэн болчихсон, тэр материалаа өгчихсөн байгаа 2 банк чинь хөрөнгийн чанарын үнэлгээ, тэр AQR-аа хийлгэлгүйгээр нээлттэй болж болж байгаа юм уу? IPO гаргаж болж байгаа юм уу? Анхдагч зах зээл дээрээ. Түрүүн яг гүйцэд хариулт авсангүй л дээ. 

Тэгэхээр энэ дээр тодорхой хариулт өгөөч. Ер нь зарим мэдээллээр банкууд ерөнхийдөө бэлэн болчихсон. Лав л 3-аас 4 банк нь бэлэн болчихсон. Үүн дээрээ маш их сонирхолтой. Тодорхой хэмжээний зардлууд гаргачихсан. Энэ хугацаанд бага биш тэрбумаар тоологдох мөнгүүдээр аудит үнэлгээ бусад зүйл, бэлтгэл ажлуудаа хийчихсэн л гэж байна лээ. 

Тэгэхээр ер нь яг одоо тэр хуулийн хугацааг сунгаж байгаа. Тэгээд та нарын чинь гол үндэслэл болгож байгаа зүйл чинь IMF[International Monetary Fund] чинь та нарыг хөрөнгийн чанарын үнэлгээгээ заавал хийлгэ гэдэг зөвлөмжүүд өгсөн. Тэрний дагуу гэж ойлгосон. 

Тэгэхээр тэр хөрөнгийн чанарын үнэлгээ гэдэг чинь яг хийгдээд гарах ёстой юу? Хугацааг нэг жилээр сунгаж байгаа юу гэдэг дээрээ бүр нэг тодорхой хариулт өгөөч. 

Ж.Ганбаатар: О.Цогтгэрэл. Би хариулахаас нь өмнө хэлэхэд тэгээд дагаад явчихна л гэж л, давхар хийгээд явчихна л гэж л түрүүн хэлээд байсан л даа. Тийм ээ. 

4 номер гишүүний асуултад хариулъя.

Б.Лхагвасүрэн: О.Цогтгэрэл гишүүний асуултад хариулъя.

Тийм. Энэ банкууд бол нэгэнт ингээд хууль маань өнгөрсөн оны 01 сарын 29-нд гарсан. 

Тэгээд дараа нь 2021 оны 07 сарын 01-нд Монголбанк, Санхүүгийн зохицуулах хороонд бизнес төлөвлөгөө болон IPO хийх тэр төлөвлөгөөгөө өгчихсөн. Өнгөрсөн оны бүр 07 сарын 01-ний дотор өгсөн байгаа. 

Тэр дагуу бид хэд IPO хийхийг чинь зөвшөөрч байна. Тэгээд IPO хийхийн өмнө хэд хэдэн нөхцөлийг хангах ёстой. Монголбанк болон Санхүүгийн зохицуулах хорооны хамтарсан журмуудаар нөхцөлүүд тавьсан байгаа. Тэр дээр нь мэдээж хамгийн сүүлийн үеийн санхүүгийн тайлан чинь байх ёстой. Санхүүгийн тайлан бол хөндлөнгийн аудитаар үнэлгээ хийгдсэн байх ёстой. 

Тэгэхээр одоо 5 арилжааны банк сая 4 сард санхүүгийн тайлан хүлээгээд авчихсан байгаа. Тэр тайлангуудаа Монголбанканд ч гэсэн өгсөн.

Тэгэхээр тэр тайлангууд бэлэн болчихсон байна. 

Мэдээж дараа нь хуулийн нэлээн олон компаниудтай гэрээ байгуулаад ажиллаж байгаа. Ялангуяа хууль зөрчихгүй талаасаа. Яаж хуулийг дагаж биелүүлэх талаасаа. 

Өөр нэг зүйл нь гэвэл энэ IPO хийхэд бас хоёр, гурван хөндлөнгийн компаниар үйлчилгээ үзүүлдэг. Тэр андеррайтер, брокер, диллерийн компаниуд байгаа. Ялангуяа үнэт цаасыг нь, хөрөнгө оруулалт хийж байгаа ажиллагааг нь гардан удирдаж хөрөнгийн бирж дээр зохион байгуулах. 

Тэгэхээр эдгээр компаниудтайгаа бүгдтэй нь гэрээгээ хийчихсэн. 5 арилжааны банк маань яг хуулийн дагуу бэлтгэлээ хангаад бүх юмаа хийгээд явж байгаа. 

Тэгээд таны хэлсэнтэй адилхан тэр активын чанарын үнэлгээг зайлшгүй хийх ийм шаардлага байна гэдэг нь хэд хэдэн нөхцөлөөр гарч ирээд байгаа. 

Нэгдүгээрт, КОВИД дөнгөж дууссан. Монгол Улсын эдийн засаг дөнгөж сэргэж байна. 2021 оны эдийн засгийн өсөлт 1.4 хувьтай. Дөнгөж нэмэх хувьтай гарсан байгаа. 

Тэгээд хэдийгээр 2022 он гарч ирсэн ч гэсэн эргээд дахиад олон улсын тийм хүндрэлтэй нөхцөл байдал үүссэнтэй холбогдуулаад Монгол Улсын эдийн засгийн өсөлт өөрөө их төвөгтэй байна гэж Олон Улсын Валютын Сан дүгнэсэн. Ялангуяа Олон Улсын Валютын Сан 2022 оны Монгол Улсын эдийн засгийн өсөлтийг бүр 6 хувийн өсөлттэй байна гэж анх төсөөллөө танилцуулж байсан бол сая сүүлд ирсэн үнэлгээний баг Монгол Улсын эдийн засгийг 1 хувиар өсөх юм байна гэдэг төсөөлөл дүгнэлтээ гаргасан. 

Тэгэхээр эдийн засаг өөрөө өсөхгүй, ерөнхийдөө жоохон төвөгтэй ийм нөхцөл байдал, эдийн засаг ийм байхад танай банкны салбарын чинь зээл нь өөрөө одоо бас яг ийм сайн байж чадах юм уу. Эдийн засгийнхаа энэ байдалтай уялдаж тодорхой хэмжээний эрсдэл гарах юм биш үү гэдгээрээ дүгнэлтээ гаргасан. 

Тэр утгаараа банкуудын активын үнэлгээг чанарын талаас нь үнэлэх хэрэгтэй. Үүнийг хуулиараа Монголбанк хийж болно. Банкны тухай хууль дээр активын чанарын үнэлгээг Монголбанк зохион байгуулж хийнэ гэсэн ийм заалт байдаг учраас үүнийгээ хийчих нь зөв. 

Зэрэгцээд явж болно, дараа нь хийж болно, урьд нь хийж болно. Энэ нь та нарын өөрсдийн л хуулиа яаж хэрэгжүүлэхээс хамаарах учраас энэ бол та нарын өөрийнх нь сонголт гэж хэлсэн. Тийм. Тэр утгаараа түрүүн би Ж.Ганбаатар даргын асуултад хариулахдаа энэ хоёр асуудлыг зэрэгцүүлээд ч явж болно. IPO хийсний дараа нь ч хийж болно. Ямар ч тохиолдолд хийж болно. Тэгэхдээ Монголбанкны зүгээс нэгэнт олон улсын хөндлөнгийн байгууллагаар хийлгэх учраас өмнө нь бид хэд энэ тендер сонгон шалгаруулалтаа хийчихсэн байсан. Тэгээд түүнийхээ дагуу энэ асуудлыг өнөө маргаашгүй хийгээд явж болно. 

Тэгэхээр IPO хийж байгаа банкуудад нөлөөлөхгүй. Зэрэгцээд явах боломжтой л гэж харж байгаа юм. 

Ж.Ганбаатар: Болсон уу. Тийм ээ. 

Тэгэхдээ хуульд ямар нэгэн тийм заалт байхгүй. Энэ бол таны, танай банкны, Монголбанкны хамгийн гол үүрэг нь шүү. Тэгээд л та ямар банкинд дахин үнэлгээгээ хийх юм, ямар банкинд зөвшөөрлөө олгох юм, яаж хянах юм, дараа нь хянах юм уу, өмнө нь хянах юм уу, явцынх нь дунд нь хянах юм уу. Таны үүрэг. Үүнийгээ тэгээд олон хүмүүс рүү нялзаагаад байх юм байхгүй шүү гэдгийг бүр протоколоор хатуу анхааруулж хэлье. 

Д.Баярсайхан дарга. Би асуулт асуугаагүй. Би зүгээр тодруулж байгаа юм. 

Тэгэхээр үүнийг Монголбанк өөрөө. Ерөнхийлөгч өө. Тийм. Монголбанк өөрөө наадхыгаа хариуцаад. Бид бол зөвхөн хугацааг сунгаж өгч байгаа шүү. Тэгээд наад активын үнэлгээ, хэн юу зөвлөсөн, яасан ийсэн. Наад өөрийнхөө бие даасан байдлыг хангаад, наад ажлаа өөрсдөө хийгээрэй. 

Бид бол зөвхөн нэг доор цуглараад байгаа тэр зүйлийг. Мэдээж таны саяын үгэн дотор гарч байгаа тэр санхүүгийн тайлан бас жилийн эцсээр авахыг та нар хүссэн байхыг үгүйсгэхгүй байх. Тэгээд энэ чинь өөрөө бас ингээд энэ рүү шахсан байхыг үгүйсгэхгүй болов уу. 

Тэгэхээр 2021 оныхоо тэр санхүүгийн тайлангаар нь, тэр аудитынх нь дүгнэлтээр нь, тэр хөндлөнгийн үнэлгээгээр нь тэгээд явах ёстойг банкуудаа явуулна л гэж би ойлголоо гэж Эдийн засгийн байнгын хорооны гишүүд тэгж ойлгож байна шүү дээ. 

С.Чинзориг гишүүн асууя. Тэгээд Д.Баярсайхан дарга хариулна. Минут өгье, танд.

С.Чинзориг: Б.Лхагвасүрэн Ерөнхийлөгч хоёр юм. Яг үүнтэй ч холбоогүй л юм.  Эхний юм нь. 

Мөнгөний бодлогын хүүг өсгөсөн. Тэгээд одоо та бүхэн энэ инфляцын түвшин эд нарыг юуг тооцож байна вэ? Ер нь эдийн засгийнхаа энэ байдал юуг тооцож байгаа юм? Мөнгөний ханштай холбоотой асуудлыг ер нь өөдрөгөөр төсөөлж байна уу, үгүй юу? Бодлогын хүү нэмэгдүүлснээр инфляц, энэ ханшинд жаахан тийм өөдрөг юм харагдаж байна уу, үгүй юу? Та бүхэн юу гэж бодож байна. Тийм нэг юу хэлээч. Надад. Нөхцөл байдал ер нь яаж байна вэ?

Хоёр дахь асуудал нь, бодлогын хүү нэмсэнтэй холбоотойгоор танай үнэт цаасны хэмжээнд өөрчлөлт орж байна уу, үгүй юу? Мөнгөний бодлого хэлэлцэж байхад энэ чинь намар билүү, энэ чинь жилийн эцсээр билүү. Ярьж байхад энэ чинь үнэт цаас чинь 9 их наяд гэж байсан санагдаад байх юм. Намар ярьж байхад билүү тийм нэг 9 их наяд байсан шүү дээ. Мөнгөний үнэт цаасны хэмжээ. Тэр маань одоо ер нь бодлогын хүү өссөнтэй холбоотойгоор би бол нэмэгдэж байгаа болов уу гэж бодоод байгаа юм. 

Танай үнэт цаасны хэмжээ ер нь өсөлт, бууралт хэр ажиглагдаж байгаа юм. 

Хоёр дахь асуудал. Би зүгээр энэ хуульд өөрчлөлт оруулаад 6 сарын 30-ны дотор холбогдох хуулийн дагуу компанийн хэлбэрээ өөрчилсөн байна л гэсэн ийм хуулийн заалт байгаа шүү дээ. Б.Лхагвасүрэн Ерөнхийлөгч өө.

Энэ хуулийн заалтых нь дагуу л тэр компанийнхаа хэлбэрийг өөрчилсөн байх хугацааг л бид 2023 он болгож өөрчлөх гээд байна шүү дээ. 

Харин та тэр ойлголтоо нэгэнт хуульд өөрчлөлт оруулж байгаа учраас ойлголтоо Эдийн засгийн байнгын хорооны удирдлагууд, гишүүд Монголбанкны Ерөнхийлөгч нар нэг ойлголттой болчхоод гарах хэрэгтэй шүү. 

Нэгэнт ингээд активын чанарын үнэлгээ хийх ёстой гэж гол үндэслэл чинь болж би энэ хугацаа хойшлуулж байна гэж ойлгоод байгаа шүү дээ. Өөрчилж байна гэж ойлгох гээд байна шүү дээ. 

Би бол одоо тэгж байгаа бол нэгэнт хугацаа өөрчилж байгаа учраас активын чанарын үнэлгээгээ хийж байж наад IPO-гоо гаргана шүү. Тэгэхгүй зарим нь тэгээд өөрсдөө мэд гээд ингээд активын чанарын үнэлгээ хийсэн ч болох юм шиг, хийхгүй ч явчихсан ч болох юм шиг Байнгын хорооны дарга, Ерөнхийлөгч хоёр хоорондоо муур хулгана болоод байж болохгүй шүү дээ. 

Тийм учраас тэр активын чанарын үнэлгээ хийсний дараа IPO-гоо гаргана гэсэн ойлголтоо нэгтгээд цаашаа явмаар байна. Би хугацаа сунгахыг нь зөвшөөрөөд байгаа юм. 

Ер нь 1990 онд бид чинь бас нэг хувьчлал хийсэн шүү дээ. Нөгөө цэнхэр ягаан тасалбар өгөөд л. Тэгээд ямар ч ойлголт байхгүй. Үнэт цаасны талаар ойлголт байхгүй байхад нь гэв гэнэтхэн ингээд л гарааны ижил тэгш байдал олгох гэж байна гээд л баахан хувьчлал хийсэн. 

Нэг хэсэг нь ерөөсөө учрыг нь олоогүй. Тэгээд л нэг атга аяга гурилаас өгөөд л дуусгасан шүү дээ. Наадах чинь. Мэдээлэл ойр байсан нэг хэсэг нь тэр цэнхэр ягаан тасалбараас чинь өмч хөрөнгөтэй болоод л. Тэгээд үүнээс чинь үүдээд л энэ орлогын тэгш бус байдал үүсчихсэн гэж би тэгж ойлгодог. 

1995 онд Монголын ядуурал 35 хувь байсан. Одоогоор 29 хувьтай байна шүү дээ. Энэ чинь ерөөсөө орлогын тэгш бус байдал чинь тэр өмч хувьчлалыг бэлтгэлгүй хийсэнтэй холбоотойгоор, иргэдэд ямар нэгэн ойлголтгүй хийсэнтэй холбоотой л болчихсон шүү дээ. 

Тийм учраас хугацаанд ингээд өөрчлөлт орж байгаа юм байна. Энэ хоорондоо харин манай Санхүүгийн зохицуулах хороо, шаардлагатай бол Эдийн засгийн байнгын хорооныхоо дэмжлэгийг аваад энэ үнэт цаастай холбоотой, ялангуяа энэ банкны хувьчлалтай холбоотойгоор иргэдийнхээ ойлголтыг нэмэгдүүлэх асуудал дээр маш сайн анхаармаар байна. Анхаарах хэрэгтэй. 

Ний нуугүй хэлэхэд үнэт цаасны арилжааны талд иргэдийн ойлголт нэлээн сул. Ийм ажлыг манай Санхүүгийн зохицуулах хороо нэлээн сайн хийгээрэй.

Ж.Ганбаатар: С.Чинзориг гишүүн маш сайн мэдэж байгаа л даа. Монголбанк шийдвэрээ бие дааж гаргах хуультай. 

Түүнээс биш тэгээд хэн нэгэн Эдийн засгийн байнгын хороо ч байна уу, Их Хурал ч байна уу хөндлөнгөөс нь тэгэх ёстой, тийм шийдвэр гаргах ёстой гэх эрх байхгүй л дээ. 

Тэгэхээр яаж ямар шийдвэр гаргаад хэндээ юугаа өгнө үү Таны бие даасан байгууллага шүү дээ. Шийдвэрээ бие дааж гаргадаг. 

Тэгэхээр бид тэнд нь оролцоод тэрэнд нь ингээрэй тэгээрэй гээд зааж зөөвөрлөөд байх боломж байхгүй. Та сайн мэдэж байгаа. 4 номер хариулъя.

Б.Лхагвасүрэн: С.Чинзориг гишүүний асуултад хариулъя. 

Ерөнхийдөө бодлогын хүүг маш огцом 6.5-аас 9 хувь болгож нэмэгдүүлэх үндсэн шалтгаан нь өөрөө төгрөгийн тогтвортой байдал буюу ханштай холбоотой асуудал байсан. 

Ялангуяа олон улсын хямралт нөхцөл байдалтай холбогдуулаад төгрөг маань маш богино хугацаанд их огцом суларсан байгаа. 

Тэгээд суларч байгаа энэ сулралтыг багасгах үүднээсээ мөнгөний бодлогын ийм хатуу арга хэмжээ авсан. Тэгээд 9 хувь болгож нэмэгдүүлэхэд 2 сарын 24, 25-аас хойших төгрөгийн суларч байгаа сулралт өөрөө ерөнхийдөө одоо ингээд тогтворжоод байна гэж хэлж болохоор байгаа. Ялангуяа эхний үед ханш маань өөрөө хоёр янзын ханштай байсан. Ялангуяа тэр банк бусын буюу тэр “Найман шарга” гэдэг дээр бэлэн валюттай холбоотой ханш 3200 хүрчихсэн. Банк хоорондын бэлэн бусын ханш нь өөрөө 3000 арай хүрээгүй ч юм уу байсан. 

Түүнээс хойш ерөнхийдөө энэ хоёр ханш хоорондоо нийлсэн гэж хэлж болно. Өнөөдрийн байдлаар манай банкны самбарын ханш 3100 орчим. 3095-аас 3115-ын хооронд байгаа. Банкны самбарын ханш. Тэр “Найман шарга” буюу банк бусын ханш өөрөө 3100-тай байгаа. Энэ хоёр бараг нэг шахуу болсон. Тэр 3200 хүрч байсан тэр ханш одоо ингээд доошоо бууж ирээд банкныхаа ханштай нэг болчихсон байгаа.

Тэгэхээр ерөнхийдөө мөнгөний бодлогын талаасаа авч хэрэгжүүлж байгаа энэ арга хэмжээ маань тодорхой үр дүнд хүрч байна гэж Төв банкны зүгээс харж байгаа. 

Дээр нь мэдээж Засгийн газар төсөвтөө тодотгол хийгээд төсвөөрөө гарч байгаа зардлуудаа нэлээн хэмнээд ирэхлээр ханш маань өөрөө илүү их тогтвортой байх боломжтой гэж харж байгаа. 

Инфляц өөрөө ерөнхийдөө өндөр байгаа. Инфляцтай холбоотой асуудал бол зөвхөн Монголын асуудал биш. Дэлхий даяараа бүх улс орнуудад инфляц хамгийн түвэгтэй асуудал болж байгаа. Олон ч улсын Төв банкууд бодлогын хүүгээ дандаа өсгөж байгаа. Ялангуяа энэ инфляцтай тэмцэх үүднээсээ.

Америкийн Нэгдсэн Улсын инфляц бол одоо бараг 8 хувь буюу сүүлийн 40 жилийн хамгийн дээд түвшин. Европын Холбооны улсуудад 6-гаас 7 хувь буюу маш өндөр түвшинд хүрчихсэн байгаа нь өөрөө ялангуяа энэ олон улсын хорио цээр, энэ нийлүүлэлтийн сүлжээ, бараа бүтээгдэхүүний гацалт хомстол, дээр нь тээврийн асуудлууд гээд их олон олон нөлөөллөөсөө болоод ингээд суурь нийлүүлэлтийн шинжтэй инфляци ийм өндөр байгаа. 

Монголбанкны зүгээс одоо бидний хувьд бодлогоо ингээд чангаруулаад явж байгаа учраас дунд хугацаандаа буюу ирэх онд. Энэ уг нь энэ ондоо багтаагаад Монголбанкны зорилтын түвшинд орох болов уу гэж хүлээж л байгаа. Гэхдээ ер нь яах вэ, үнэхээр үр дүнгээ өгөх юм бол одоо бодлогын түвшинд буюу нэг оронтой тоо руу энэ ондоо багтааж л оруулах ийм зорилттой ажиллаж байгаа. 

Төв банкны үнэт цаасны үлдэгдэл өнөөдөр 4.8 их наяд байна. Анх мөнгөний бодлого хэлэлцэж байх үед 9 их наяд, 10 их наядаар яригдаж байсан бол одоо энэ хэмжээ бараг хоёр дахинаас илүү буурчхаад байна. Энэ нь өөрөө ерөнхийдөө зээл болж гарч байгаа. Дээр нь саяын түвэгтэй байдлаас болоод мэдээж төлбөр тооцоо урьдчилсан маягаар нэлээн хийгдэж гадагшаа мөнгө нэлээн гарсан. Үүнтэй холбогдуулаад банкууд дээр байдаг илүүдэл нөөцийн хэмжээ маань өөрөө буурсан байгаа. 

Тэгэхээр энэ маань цаашаа нэг их өсөөд, энэ бодлогын өссөнтэй холбоотой нэмэгдэхгүй байх. Яагаад гэвэл эх үүсвэр нь өөрөө нэмэгдэж байж энэ үнэт цаасны хэмжээ нэмэгдэх ёстой. 

Тэгэхээр эх үүсвэр бол өөрөө ерөнхийдөө зогсонги байдалд орчихсон байгаа. 

Бас олон нийттэй холбоотой асуудлаар ярихад олон нийтийн телевизээр Монголбанк, Санхүүгийн зохицуулах хороо, Хөрөнгийн бирж, тэгээд хөрөнгө оруулалтын төлөөллүүд оролцоод арилжааны IPO хийх гэж байгаа 5 том банкны захирал, гүйцэтгэх захирлууд бүгдээрээ оролцоод бид нэг хамтарсан нэвтрүүлэг хийсэн. 

Ж.Ганбаатар: Товчхон ярья. 1 минут сунгаад өгчихье. Наадхаа гүйцээгээд хэлчих. Монголбанк.

Б.Лхагвасүрэн: Тэгээд олон нийтэд зориулсан нэвтрүүлэг хийхэд арилжааны 5 банкны төлөөлөл юу гэж хэлсэн бэ гэхээр бид IPO хийхэд бэлэн болчихсон байгаа. Хуулийн дагуу бүх бэлтгэл ажлаа хангаад явж байна гээд хэлсэн. Энэ утгаараа банкууд бэлэн болчихсон. 

Банкны тухай хуулийн 43.3-т Монголбанк шаардлагатай тохиолдолд активын чанарын үнэлгээ хийнэ гээд хуулийн заалттай.

Тэгэхээр бидний хувьд яг энэ IPO-той нь зэрэгцүүлээд активын чанарын үнэлгээг хийх зорилго нь юу байна вэ гэхээр одоо ингээд хөрөнгө оруулагч нарт итгэлийг илүү төрүүлэх, ялангуяа тэр хувьцаагаа зарж байгаа банкны санхүүгийн байдал ямар байна. Банкны тэр зээл, актив нь өөрөө ямар хэмжээний чанартай байна гэдгийг нь хөндлөнгөөс нь үнэлж нэмэлт үнэлгээ өгөөд явах нь өөрөө дараа нь энэ банкны тогтвортой байдал хувь хөрөнгө оруулагчдын хувьд итгэл төрөх талаасаа илүү гэдэг зүгээс харж байгаа юм. 

Олон Улсын Валютын Сангийн зүгээс ч гэсэн гаднын хөрөнгө оруулагч нарт танай энэ үнэлгээ маш чухал зүйл гэдгээрээ яриад байгаа учраас бидний хувьд ч гэсэн…/минут дуусав/

Ж.Ганбаатар: Д.Баярсайхан дарга. Түрүүн гараа өргөөд байсан. Гүйцээж хариулъя. 5 номер 2 минут өгье.

Д.Баярсайхан: Тодруулъя.

Ер нь энэ хуулийн хэрэгжилтийг больж байгаа ч юм шиг олон нийтэд ийм ойлголт байж болохгүй. Зүгээр хуулийн хэрэгжилтийг нь сунгаж байгаа ийм санал ороод хэлэлцэгдээд явж байгаа гэдгийг хэлэх нь зөв байх. 

Зүгээр хорооны хөрөнгийн зах зээлийн зохицуулагчийн зүгээс бид юу гэж харж байгаа вэ гэвэл ер нь 5 банканд, ялангуяа системийн нөлөө бүхий тавигдаж байгаа шаардлагууд ижил жигд байна. Тэр дотроо ялангуяа IPO хийхтэй холбоотой тавигдах Төв банкны зүгээс тавигдах шаардлагууд хэвийн жигд нөхцөлтэй тавигдана л гэж ойлгож байгаа. 

Түүнээс биш одоо юу гэдэг юм хуулийн хэрэгжилтийн хугацаанд IPO хийчхээд хойноос нь активын чанарын үнэлгээ хийнэ гэж бид бодохгүй байгаа. Ач холбогдлынх нь хувьд ч гэсэн. Тэгэхээр бүгдэд нь жигд тавигдах байх гэж бодож байна. 

Тэгээд хөрөнгийн зах зээлийн хувьд юу гэдэг юм түрүүний нэмэлт тайлбарууд дээр бас бэлэн биш юм шиг ойлгогдохоор юмнууд яваад байна лээ. 

Ер нь санхүүжилт татах боломжууд нь бий. Дэд бүтцийн байгууллагуудын бэлэн байдал хангагдсан байгаа гэдгийг салбарын зохицуулагчийн зүгээс нэмж хэлье гэж бодсон юм. 

Ж.Ганбаатар: Хууль тогтоогчдын зүгээс ер нь яг ингээд бөглөрчихсөн гэдэг юм уу. Тийм ээ. Бас нэг хоёрхон сарын хугацаа үлдчихсэн. Тэгээд 5 банк тавуулаа гаргах гээд байдаг. Тэгээд хугацаа нь тулчихсан байгааг бид сунгаж өгч байна. 

Тэгээд энэ боломжийг ашиглаад л танай хоёр байгууллага өөрсдөө эд нарыгаа хэзээ нь хийх юм бэ гэдэг талаас нь. Ямар шалгалт тавих юм, ямар шалгуур тавих юм, хэзээ нээх юм гэдгийгээ нарийн тооцоод өөрсдөө бие даах шийдвэрээ гаргаад хийнэ биз дээ. 

С.Чинзориг гишүүн асуулт асуулаа. 

Гишүүд асуулт асууж, хариулт авч дууслаа. Үг хэлэх гишүүн байна уу? алга байна. Санал хураалт явуулъя. Гишүүд анхааралтай байхыг хүсье. 

Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн үзэл баримтлалын хүрээнд хэлэлцэхийг нь дэмжих нь зүйтэй гэсэн томьёолон санал хураалт явуулъя. Гишүүд анхааралтай байхыг хүсье. Санал хураалт.

Банкны тухай хуульд нэмэлт, өөрчлөлт оруулах тухай хуулийн дагаж мөрдөх журмын тухай хуульд өөрчлөлт оруулах тухай хуулийг хэлэлцэх эсэхийг хэлэлцэж дууслаа.

Санал, дүгнэлтийг Ж.Бат-Эрдэнэ гишүүн унших уу. Ж.Бат-Эрдэнэ гишүүн чуулганд танилцуулна. Дараагийн асуудалдаа оръё. 

Гурав.“Тогтоолын хавсралтад өөрчлөлт оруулах тухай” Улсын Их Хурлын тогтоолын төсөл /Засгийн газар 2022.04.25-ны өдөр өргөн мэдүүлсэн, хэлэлцэх эсэх/

“Тогтоолын хавсралтад өөрчлөлт оруулах тухай” Улсын Их Хурлын тогтоолын төслийн хэлэлцэх эсэхийг хэлэлцэж эхэлье. Ажлын хэсэгт баярлалаа. Ажлын хэсэг явж байж болно. Баярлалаа. 

Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ц.Нямдорж танилцуулна. 

Ц.Нямдорж: Байнгын хорооны дарга, эрхэм гишүүд ээ,

2015 оны 07 сарын 03-нд наадмын өмнөхөн төрийн өмчийн 2015-2016 онд хувьчлах, өөрчлөн байгуулах үндсэн чиглэл батлах тухай тогтоол гэж гарсан юм. 

Тэр тогтоолоор 20 орчим төрийн өмчийн компанийг хувьчлах, өөрчлөн байгуулах ийм шийдвэр гарсан. 

Энэ дотор Хөтөлийн цемент шохойн үйлдвэрийг өртэй нь хувьчлах тийм заалт орсон. Энэ тухай би Эрдэнэтийн асуудлыг шалгасан ажлын хэсгийн дүнг танилцуулж байхдаа 2017 онд байна уу даа Байнгын хорооны хуралдаан дээр бас танилцуулж байсан. 

Энд юу болчихсон юм гэхээр 2011 онд Төрийн өмчийн хороо “Бейсмент” гэдэг компанитай концессын гэрээ байгуулаад 10 жилийн хугацаатай 2021 онд дуусах учиртай ийм гэрээ байсан. 

Тэгээд энэ гэрээний хугацаа дуусаагүй байхад 2015 оны өмч хувьчлалын саналыг Их Хуралд оруулахдаа концессын хуулийн заалтыг нь зөрчөөд энэ концессийн гэрээгээр өгсөн компанийг хувьчлах шийдвэр гаргаад санал оруулаад, тэгээд Их Хурал нь шийдчихсэн.

Ийм нөхцөл байдалтай явж байх үеэр Авлигатай тэмцэх газраас Хөгжлийн банк боссон асуудалтай холбогдуулж хэргүүд шалгаж байгаа. 

Засгийн газарт 03 сарын 22-ны үед Авлигатай тэмцэх газрын мөрдөгчийн мэдэгдэл ирсэн. 

Тэр мэдэгдэлд энэ Хөтөлийн асуудлыг хувьчлахдаа давуу байдал бий болгож, хууль зөрчсөн учраас гаргасан дутагдлаа залруулах арга хэмжээ ав гэсэн ийм санал ирсэн. 

Засгийн газар нөхцөл байдлыг судалж үзээд үнэхээр төрийн өмчийн хууль зөрчигдсөн, Концессын хууль хамгийн гол нь зөрчигдсөн учраас өмнө нь энэ талаар гаргасан Засгийн газрын тогтоол, Төрийн өмчийн хорооны тогтоолыг хүчингүй болгох арга хэмжээ авсан. 

Одоо тэр 2015 оны Их Хурлын тогтоолын нэг заалтыг буюу Хөтөлтэй холбоотой заалтыг нь хүчингүй болгох саналыг Засгийн газрын хуралдаанаар хэлэлцүүлж дэмжүүлсний үндсэн дээр Их Хуралд оруулж ирж байна. 

Энэ саналыг дэмжиж өгөхийг хүсэж байна. 

Миний танилцуулга ингээд дуусаж байна. 

Энэ Засгийн газрын 2015 оны тогтоолыг хүчингүй болгоод, мөн тэр үеэр Төрийн өмчийн хорооноос гаргасан шийдвэрийг хүчингүй болгох шийдвэрүүд гарсан. 

Хөтөл дээр энэ асуудлыг Төрийн өмчийн хорооны удирдлага тэргүүтэй хүмүүс очиж зохицуулж, үйл ажиллагаа явуулсан. Тэр Хөтөл гэдэг компанитай холбогдох тооцоонууд хийх гээд ингээд нэлээн ажлууд байгаа. Энэ ажлууд хийгдэж байгаа гэдгийг Та бүхэнд танилцуулах нь зүйтэй болов уу гэж бодож байна. Баярлалаа. Та бүхэнд. 

Ж.Ганбаатар: Ц.Нямдорж сайдад баярлалаа. 

Ажлын хэсгийг танилцуулъя. Цэндийн Нямдорж Монгол Улсын сайд, Засгийн газрын Хэрэг эрхлэх газрын дарга, Төрийн өмчийн бодлого, зохицуулалтын газрын дарга Б.Цэнгэл байна. Н.Мягмар Засгийн газрын Хэрэг эрхлэх газрын Хууль, эрх зүйн газрын дарга, Цэнддаваагийн Баяр-Эрдэнэ Төрийн өмчийн Бодлого, зохицуулалтын газрын Удирдлагын зохицуулалтын хэлтсийн дарга, Д.Дэлгэрмаа дарга ирсэн байна. Төрийн өмчийн Бодлого, зохицуулалтын газрын Хууль эрх зүйн хэлтэс. Ж.Эрхэмбаатар Монгол Улсын Хөгжлийн банкны Дэд захирал юм уу? Захирал нь биш юм уу? Тийм ээ. Дэд захирал. Ийм ажлын хэсэг байна. 

Төсөл санаачлагчийн илтгэл болон төслийн үзэл баримтлалтай холбогдуулан асуух асуулттай Улсын Их Хурлын гишүүд нэрсээ өгөхийг хүсье. 

О.Цогтгэрэл гишүүнээр тасаллаа. О.Цогтгэрэл гишүүн асуултаа асууя. 

О.Цогтгэрэл: 2015 оны Улсын Их Хурлын тогтоолд өөрчлөлт оруулах, тухайн үеийн хувьчлалын үндэс болсон баримт бичигт өөрчлөлт оруулах тухай тогтоол орж ирж байна л даа. 

Ингээд бүгдээрээ хэвлэл мэдээллээс харсан. Хөтөлийг төрд буцааж авч байна, хувьчлалыг цуцаллаа гээд. Эндээс сая энэ тогтоолын төсөлд хавсрагдаж ирсэн материал дотроос л ганц хоёр тоо асуух гээд байна л даа. 

Анх хувьчлахдаа 39 дээр нэмэх нь нэг аравны гээд ингээд 41 тэрбум төгрөгөөр Хөтөлийг хувьчилсан юм байна. Одоо төрд авч байгаа гээд магадгүй ард иргэд алга ташиж байгаа байх. Гэтэл 295 төгрөгийн өртэй энэ 61 сая доллар дээр хүү, торгууль нь яваад байх шиг байна. 

Тэгэхээр энэ чинь одоо яг энэ улс аваад үүгээрээ хожиж байгаа юм уу, хохирч байгаа юм уу? 41 тэрбумаар зарчхаад 295 тэрбумын өр бүхий компанийг буцааж авч байна. 

Тэгэхээр энэ тооцоо чинь өөрөө буцаж суутган тооцох наана цаана тооцоо байгаа юм уу? Аль эсвэл одоо энэ 295 тэрбумыг нь Хөгжлийн банкны өрийг нь хүлээн зөвшөөрөөд авч байгаа юм уу? Яг хэн нь хожоод, хэн нь хохирч байгаа тооцоо юм бол? 

Тэгээд одоо эндээс харахад ерөнхийдөө дахиад нөгөө нэг асуудал нь сая засгийн тодотголоор ч гэсэн баахан аж ахуйн нэгжийг хувьчилна, ирээдүйд хувьчилна гээд л баахан л юм явдаг. Тэгээд л энэ хувьчлалуудыг чинь ингээд л Засгийн газрын тогтоол, шийдвэр, Төрийн өмчийн хорооны тогтоол шийдвэр, бүр Улсын Их Хурлын тогтоол шийдвэрээ ингээд л дараа нь өөрчлөөд л ингээд л явчихаар чинь нөгөө хувьчлал, төрийн өмч оролцоо багасгах гэдэг асуудал чинь итгэл найдварын хувьд ч гэсэн яг юу болж хувирах юм бол оо? 

Тэгэхээр эхний тэр хоёр тоон дээр нэг хариулт өгөөч. 41-ээр зарчхаад 295-ын өртэй компани авч байгаа чинь одоо яг эдийн засгийн хувьд ямар үр ашигтай, ямар нөхцөл байдал гараад байна вэ? 

Ж.Ганбаатар: Хэн хариулах вэ? 4 номер. Б.Цэнгэл дарга. Тэгье 3 номер Ц.Нямдорж сайд, дараа нь Б.Цэнгэл дарга.

Эхлээд Ц.Нямдорж сайд, дараа нь Б.Цэнгэл дарга 3 номер эхлээд.

Ц.Нямдорж: Их Хурал 2015 онд тэр тогтоол гаргахдаа Концессын хуулийн нэг заалтыг бүр улайм цайм зөрччихсөн. 

2015 оных нь бол Их Хурлын тогтоол. 2010 оных нь Концессын хууль гэж байдаг. 

Концессын хуулийн 8.1-д юу гэж байна вэ гэхээр төрийн нутгийн захиргааны болон нутгийн өөрөө удирдах байгууллага, албан тушаалтны үйл ажиллагаанд дараах зүйлийг хориглоно гээд. Тэгээд 8.1.2 дээр нь концессын гэрээний хугацаанд концессын зүйлийг хувьчлах шийдвэр гаргахыг хориглоно гээд заачихсан байгаа. 

2011 онд байгуулагдсан концессын гэрээ “Бейсмент” гэдэг компанитай. 2021 онд хугацаа нь дуусах байсан. Тэгтэл хугацаа нь дуусахаас 5 жилийн өмнө ийм хууль зөрчсөн санал оруулж ирээд Их Хурлаар шийдвэр гаргуулчихсан ийм эд байгаа юм. Нэг. 

Хоёрдугаарт, энэ асуудал бол зөвхөн энэ Хөтөлтэй холбоотой асуудал биш. Энэ олон жил яригдаж байгаа. Н.Алтанхуяг ч гэсэн ярьдаг. Энэ хонгил гээд нэг элдэв юм яриад байдаг. Энэ их урхагтай ийм асуудал болчхоод удаан хугацаанд шалгаж байгаа юм. 

2014 онд Дарханы төмөрлөгийн үйлдвэрийг ийм байдлаар нэг хүнтэй компанид өгсөн. 

2015 онд Хөтөлийг ингэж наадмын өмнө учрыг нь олсон.

2016 онд Эрдэнэтийг авсан. 49-ийг. Ийм эд байх юм. 

Энэ ажиллагаанд их олон өндөр тушаалын албан тушаалтнууд оролцсон. Ил далдуур элдэв хэлбэрээр. Бүр Хөтөл дээр энэ ажиллагаа болохын өмнөхөн тэр үед Хөтөл цемент шохойн үйлдвэрийн захирал байсан хүнийг 2 сар цагдан хорьж байгаад буулгаж аваад дараа нь үүнийг хийсэн үйлдэл ч байдаг. 

Би одоо энэ Ж.Бат-Эрдэнэ гишүүн Булган аймгийн намын хорооны дарга байхад нэг уулзалт хийчхээд буцах замдаа Хөтөлөөр ороод тэр хуурай аргын үйлдвэр гэдэг юмыг нь үзэх гэж ороход захирал нь өчигдөр мөрдөнгөөс гараад өнөөдөр ажил дээр ирж байна гээд яриад сууж байсан. Ийм хачин хүртэл энд хийгдсэн. 

Тэгээд энэ явсаар байгаад эцсийн дүнд энэ Хөгжлийн банкнаас авсан зээлээ төлөлгүй луу унжаад Хөтөл дээр ч авсан, Дархан дээр ч авсан. Альныг нь ч төлөөгүй. 

Ингэж явж байгаад л одоо олон хавар нэгэндээ гэдэг болж л асуудал орж ирж байгаа юм. 

Анх энэ чинь “Бейсмент” гэдэг компанитай Төрийн өмчийн хороо гэрээ хийсэн. 2011 онд. Энэ Их Хурлын шийдвэр гарсны дараа “Бейсмент” гэдэг компаниа татан буулгачхаад тэр захирал байсан залууг нь хөөж явуулчхаад “Хөтөл” гэж 2008 онд авсан нэрээ нууж хадгалж байсан нэрээ гаргаж ирээд ингээд нэрээ солиод явчихсан.

Юу гэх юм дээ. Одоо нэг тийм айдсын тийм өнгөт киноны маягийн л юм энд болоод өнгөрсөн.

Тэгээд өнөөдрийн байдлаар ийм төлөөгүй их өртэй болчихсон. Тэр өрийн дийлэнх нь энэ Хөтөл компанид Хөгжлийн банкнаас олгосон зээл байдаг. Зээлийнх нь хугацаа дуусчихсан. Тийм ээ. Огт төлөөгүй өнөөдрийг хүрсэн. Ер нь төлдөггүй ийм араншинтай. 

Тэгээд сая хуулийн байгууллагын энэ ажиллагаанууд явагдсаны дараа…/минут дуусав/

Ж.Ганбаатар: 3 номерын микрофоныг сунгаж өгье. 2 минут сунгаж өгье. 

Ц.Нямдорж: Зарим өрийг нь төлье барья гэсэн ийм бичиг энэ тэр ирчихсэн иймэрхүү л байдалтай байгаа. Ийм танилцуулга хийе. 

Тэгээд тэр тооны тухайд Б.Цэнгэл дарга танилцуулна. 

Ж.Ганбаатар: 4 номер асуултад хариулъя. 

Б.Цэнгэл: Бид тухайн үедээ төрийн эзэмшлийн 11.9 тэрбум төгрөгийн үнэлгээтэй 119 сая ширхэг хувьцааг 1.4 тэрбум төгрөгөөр хувьчилсан юм. 

Таны яриад байгаа 41 тэрбум гэдэг асуудал бол нөгөө үлдсэн мөнгө нь хуримтлагдсан өрийг нь төлөх тийм нөхцөлтэй, нөгөө өмч хувьчлалын нөхцөл байдаг шүү дээ. Тэр нөхцөл нь хуримтлагдсан өрийг нь төлөх ийм нөхцөлтэйгөөр худалдаж авсан. Өөрөөр хэлбэл 11.9 тэрбум төгрөгийн үнэлгээтэй компанийг зөвхөн 1.4-хөн тэрбум төгрөгөөр хувьчилсан асуудал байгаа юм. Нэгдүгээрт.

Хоёрдугаарт, үлдсэн тэр өр ширийг нь төлөх асуудал ч гэсэн хуульд заасан тэр ном журмынхаа дагуу хугацаандаа энэ мөнгөө төлөөгүй. Өөрөө өөрөөр нь төлүүлэх ийм үйл ажиллагаа хийгдчихсэн байгаад байгаа юм. 

Нөгөө нэг асуудал гэвэл ер нь энэ 2010 оноос эхлэлтэй. Өөрөөр хэлбэл Засгийн газрын шийдвэрээр энэ Хөтөлийн цемент шохой хувьцаат компанийг техникийн шинэчлэлт хийх гэдэг нэрийдлээр “Бейсмент” гэдэг компанитай хөрөнгө оруулалтын хамтарч ажиллах гэрээ зураад, үүнийхээ дагуу 61.3 сая ам.долларын зээлийг “Бейсмент” компани авсан. Харамсалтай нь өнөөдрийг хүртэлх хугацаанд зээлийн төлөлт ерөөсөө огт хийгдээгүй явсан. 

Яг өнөөдрийн байдлаар хүү, алданги, ханшийн зөрүү гэдэг асуудал нэмэгдээд 326 тэрбум төгрөгт хүрчихсэн байгаа гэж ийм статистик тоог хэлмээр байна. 

Ер нь ингээд төрд авсан нь одоо ийм өр ширтэй компанийг авч байгаа нь зөв юм уу гэж асууж байна. 

Тэгэхээр бид тодорхой өмч хувьчлалыг хууль зөрчиж хийгдсэн гэдэг нь нотлогдож байгаа учраас бид хувьчлалыг буцаасан ийм л шийдвэр гаргасан. 

Ж.Ганбаатар: О.Цогтгэрэл гишүүн тодруулъя.

Тэр асуулт нь болохлоор энэ өрийг нь хэн төлөх юм бэ л гээд байх шиг байсан л даа. 300 тэрбумыг нь гээд байсан юм. Тэгэхээр байж бай. Би хурал удирдаж байгаа. Түр байж байгаарай. О.Цогтэрэл гишүүн тодруулъя.

О.Цогтгэрэл: Асуултад хариулт авсангүй л дээ. 40 тэрбумын өртэй компани өрийг нь төлөөрэй гэж хувьчилчхаад одоо 320 тэрбумын Хөгжлийн банканд өртэй байхад нь эрхийг нь хүлээгээд авчихаар чинь одоо тэр 300 тэрбумыг Төрийн өмчийн хороо, төр Хөгжлийн банканд төлнө гэсэн үг үү? Би үүнийг л асуугаад байна л даа. 

Тэгэхээр энэ чинь эдийн засгийн хувьд яг 40 тэрбумаар өгчхөөд 300 тэрбумаар худалдаж авах энэ хэлцэл чинь яг хэнд ашигтай, яг ямар болоод энэ эрх бүхий байгууллагууд нь шийдэж зөвшөөрч байгаа тоо юм уу? 40-өөр өгчхөөд 300-гаар буцаагаад аваад байна шүү дээ. Үүнийг л асуугаад байна л даа. 

Ж.Ганбаатар: 5 номер. Тодруулгад 1 минут хариулдаг юм. Та багтаад хариул. Надад өөр эрх мэдэл алга. 5 номер. 

Ж.Эрхэмбаатар: О.Цогтгэрэл гишүүний асуултад хариулъя. 

Төрийн өмчийн хувьчлалыг хүчингүй болгоод буцаагаад авчихсан. Цемент шохой хувьцаат компанитай Хөгжлийн банк ямар нэгэн зээлийн гэрээний харилцаанд ороогүй. Ямар нэгэн зээлийн үлдэгдэл манай баланс дээр байхгүй. 

“Бейсмент” буюу одоо нэрээ сольчихсон байдлаар Хөтөл ХХК гэдэг компанитай зээлийн гэрээтэй. Одоогийн байдлаар зээлийн гэрээний үлдэгдэл нь валютын ханшийн зөрүү болоод нэмэгдүүлсэн хүү, хүүгийн хуримтлалаар 326 төгрөгт хүрчихээд байгаа. 

Тэгэхээр өөрөөр хэлбэл хувийн. Одоо ч гэсэн хувьд байгаа. Харамсалтай нь хувьцаа эзэмшигч нь нас барчихсан ийм компанитай зээлийн гэрээний харилцаанд орчихсон байгаа. Хөгжлийн банк энэ зээлийг барьцаа хөрөнгөөрөө барагдуулах. Нэгдүгээрт.

Хоёрдугаарт, Авлигатай тэмцэх газар дээр шалгагдаж байгаа эрүүгийн хэрэг хянан шийдвэрлэх ажиллагааны хүрээнд хохирогчоор татагдчихсан байгаа. 

Ингээд энэ гэмт хэрэг үйлдсэн гэж үзвэл тэр гэмт хэргийг үйлдсэн этгээд болоод иргэний хариуцагчаас энэ төлбөрийг гаргуулж авах чиглэлтэй ажиллаж байгаа. 

Энэ зээл нь…/минут дуусав/

Ж.Ганбаатар: Хариулт тодорхой биш байгаа учраас 1 минут сунгаж өгье. 1 минут сунгаж өгье. Тэр барьцаа хөрөнгө нь хэний хөрөнгө юм гэдгийг нь.

Ж.Эрхэмбаатар: Хувьчилж авсны дараа төр эзэмшилд очсоны дараа бид мэдээлэлтэй болох, авах, танилцах бололцоо нээгдсэн. 

Ингээд танилцаад явж байх үед одоогийн байдлаар хуурай аргын технологиор баяжуулсан үйлдвэр нь, өмчлөл нь 2017 онд Санхүүгийн зохицуулах хорооны тогтоолыг үндэслээд өрийг хувьцаагаар шилжүүлсэн хэлцлийн үндсэн дээр цемент шохой компанид шилжчихсэн байгаа. 

Энэ бол одоо манай банкны барьцаа хөрөнгө. Энэ Санхүүгийн зохицуулах хорооны тогтоол хүчингүй болчихсон байгаа. Хүчингүй болсноор үр дагавар нь өгсөн авснаа буцаах үр дагавартай байгаа. 

Тэгэхээр барьцаа хөрөнгөө бид барьцааны гэрээнд заасны дагуу үл маргах журмаар хурааж авах. Улмаар өр төлбөрийг төлүүлэх ийм нэг хувилбар байгаа. Нөгөө хувилбар нь түрүүн миний хэлсэн иргэний хариуцагчаар тооцогдсон хуулийн этгээд татагдаад ингээд гэмт хэрэг үйлдсэн гэж үзвэл тэр гэмт хэргийн замаар учруулсан хохирлоор төлүүлнэ. 

Ж.Ганбаатар: Дараа нь гүйцээгээд хариулчихаарай. Ц.Даваасүрэн гишүүн асуулт асууя. 

Ц.Даваасүрэн: Энэ чинь “Хөтөл” ХХК, Хөтөл “Цемент-шохой” гээд хоёулаа тусдаа юм. Манайхан ингээд нэг гэж ойлгоод байгаа байхгүй юу. Тусдаа. 

Тэгэхээр “Хөтөл” ХХК-ийн тэр зээл авсан этгээд чинь өөрөө бурхан болчихсон. 

Тэгэхээр би сая ярианаас чинь ойлгохдоо тэр нэг барьцаа хөрөнгийн асуудлаар Хөтөл шохойтойгоо холбогдоод явчхаж байна гэж ингэж ойлголоо шүү дээ. Тийшээ шилжүүлчихсэн байжээ гэж. 

Тэгэхээр одоогийн оруулж ирж байгаа асуудал бол би ойлгохдоо зээлтэй холбогдолгүйгээр зүгээр буруу хувьчлал яваад, хууль бус хувьчлал яваад Хөтөл “Цемент-шохой”-г буцаах шийдвэр Их Хурал гаргах нь ээ гэж ингэж ойлгож байна шүү дээ. Тэр зээлтэй хамаагүй. Тийм биз.

Зээл бол тэр “Хөтөл” ХХК-аар тэр хариуцагчаа хүлээгээд. Тэр яах вэ, барьцаа хөрөнгө шилжүүлсэн асуудлыг нь шийдээд явчихвал тэр одоо нөгөө талийгаач болчихсон нөхөртөө тэр компанийн л төлөх ёстой асуудал тусдаа үлдэж байгаа гэж би ингэж ойлгож байна. Түүнээс биш одоо Хөтөл “Цемент-шохой”-той хамаагүй гэж. Тийм үү? 

Ж.Ганбаатар: Хариулъя. 5 номер. Түрүүнийхийгээ бас гүйцээгээд хариулчих.

Ж.Эрхэмбаатар: “Бейсмент” гэж компани Хөтөл “Цемент-шохой” хувьцаат компанитай 2010 оноос хойш хоорондын зээл авснаас хойш хоорондоо харилцсан төлбөр тооцоог бас нягталж үзэх ёстой юм билээ. 

Бид ажлын хэсэг гараад санхүүгийн баримтыг нь аваад шинжилгээ хийж байгаа. Авлигатай тэмцэх газраар тухайн үйлдвэрийг үнэлгээ хийлгүүлэхээр хүсэлт гаргачихсан байгаа. 

Ингээд ямар үнэтэй, ямар өртөгтэй үйлдвэр гарчихсан. Тэгээд тэр нь барьцаа хөрөнгө болоод зээлээ бүрэн барагдуулах боломжтой эсэх гэдэг асуудал яригдана. 

Авлигатай тэмцэх газраас шалгагдах явцад хэд хэдэн зүйл тогтоогдсон. Нэгдүгээрт, 61 сая долларын 34 сая доллар нь Худалдаа хөгжлийн банканд, 5.5 сая доллар нь Улаанбаатар хотын банканд шууд шилжчихсэн байгаа. 

Тэгэхээр энэ шууд шилжсэн зүйл нь зээл аваад байгаа юм уу, тэдгээр этгээдүүд тэр мөнгийг нь аваад цааш нь хууль бусаар ашиглачихав уу гэдэг асуудал шалгагдаж тогтоогдох ёстой гэж үзэж байгаа. 

Тэгээд энэ шалгалтын ажлын үр дүнд тодорхой этгээдээс тэр төлбөрийг буцаан гаргуулж хариуцуулах ийм эрх зүйн үндэс үүснэ гэж харж байгаа. 

Ж.Ганбаатар: 3 номер тодруулж хариулъя. 

Ц.Нямдорж: Энэ Авлигатай тэмцэх газар дээр шалгагдаж байгаа хэргийн талаар шүүхийн шийдвэр гарна. 

Тэр шүүхийн шийдвэрээр энэ Хөгжлийн банкны зээлийн асуудлыг хэн хариуцаж шийдвэрлэх шийдвэр нь гарна. Тэр хүртэл энэ ингэж шийдэгдэнэ, тэгж шийдэгдэнэ гэж ярихад хэцүү. Зээлийн хувьд. Ийм л байгаа юм. 

Зээлийг ер нь явж явж тэр “Хөтөл” гэдэг компанийн эцсийн өмчлөгч гэдэг тал руу л явна даа. Тэр нь Худалдаа хөгжлийн банк руу явах байх. 

Ер нь тэр хуурай аргын цементийн үйлдвэр гэдэг юмыг чинь Худалдаа хөгжлийн банкнаас зээл аваад хийчихсэн юм билээ. Тэгээд сүүлд нь энэ Хөгжлийн банкнаас гарсан зээлийг Худалдаа хөгжлийн банк руу түрүүн хэлдэг хэмжээгээр буцаагаад шилжүүлчихсэн ийм л эд.

Ер нь эцсийн өмчлөгч нь энэ хуулийн байгууллага бараг тогтоож байгаа гэсэн ойлголт өгсөн. Энэ талаар энэ Хөтөлийн өр ширийг ингэе, тэгье гэсэн бичигч явсан, гарсан. Ийм зүйл байгаа юм.

Ж.Ганбаатар: Тодруулах юм уу? Болсон уу? 

Гишүүд асуулт асууж дууслаа. Үг хэлэх гишүүд байна уу? Алга байна. 

Санал хураалт явуулъя. Гишүүд анхааралтай байхыг хүсье. 

“Тогтоолын хавсралтад өөрчлөлт оруулах тухай” Улсын Их Хурлын тогтоолын төслийг үзэл баримтлалын хүрээнд хэлэлцэхийг нь дэмжих нь зүйтэй гэсэн саналын томьёоллоор санал хураалт явуулъя. Гишүүд. Санал хураалт. Дэмжих нь зүйтэй гэсэн томьёоллоор.

Дэмжигдлээ. Санал дэмжигдлээ. 

Санал, дүгнэлтийг М.Оюунчимэг гишүүн чуулган дээр танилцуулна. 

Дараагийн асуудалдаа оръё. Ажлын хэсэгт баярлалаа.

Дөрөв.Банк бус санхүүгийн үйл ажиллагааны тухай 

хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн М.Оюунчимэг нарын 4 гишүүн 2022.04.20-ны өдөр өргөн мэдүүлсэн, 

хэлэлцэх эсэх/
Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг хэлэлцэж эхэлье. 

Хууль санаачлагчийн илтгэлийг Улсын Их Хурлын гишүүн М.Оюунчимэг танилцуулна. М.Оюунчимэг гишүүний микрофоныг өгье. 

М.Оюунчимэг: Байнгын хорооны дарга, гишүүдийнхээ амгаланг айлтгая. 

Банк бус санхүүгийн салбар нь эхний хагас жилийн байдлаар тусгай зөвшөөрөлтэй 356 банк бус санхүүгийн байгууллага, давхардсан тоогоор 21 мянга 486 хувьцаа эзэмшигчтэй, 208 салбар нэгж, 8 төлөөлөгчийн газар, 3700 гаруй ажилтантайгаар манай улсын 21 аймаг, 8 дүүрэгт давхардсан тоогоор 3.3 сая харилцагч, 748.3 мянган зээлдэгчид санхүүгийн үйлчилгээ үзүүлж байна. 

Салбарын статистик үзүүлэлтүүдийг нь аваад үзэхэд сүүлийн 5 жилийн хугацаанд эрчимтэй нэмэгдэж, нийт харилцагчдын тоо 119 хувиар, зээлдэгчдийн тоо 167.8 хувиар, нийт актив 121.5 хувиар, зээл 166 хувиар тус тус өсөөд байгаа юм.

Мөн Монгол Улсын санхүүгийн салбарт тэр дундаа банк бус санхүүгийн салбарын хөгжил нь финтек буюу санхүүгийн технологитой салшгүй холбоотойгоор тодорхойлогдох болсон. 

Банк бус санхүүгийн байгууллагын салбарт технологид суурилсан санхүүгийн бүтээгдэхүүн, үйлчилгээ буюу финтек өргөнөөр нэвтэрч байгаатай холбогдуулан Санхүүгийн зохицуулах хорооны зүгээс энэ төрлийн үйлчилгээг нэвтрүүлж буй банк бус санхүүгийн байгууллагуудын хөгжлийг бодлогоор дэмжин ажиллаж байгаа. 

2021 оны эхний хагас жилийн байдлаар 22 банк бус санхүүгийн байгууллага дэвшилтэт технологид тулгуурлан аппликэйшн ашиглан зээл олгоод байгаа юм. 

Үүнтэй зэрэгцээд технологид суурилсан санхүүгийн шинэ үйлчилгээ бий болж, салбарын харилцагч, үйлчлүүлэгчдийн тоо нэмэгдэхийн хэрээр үйлчлүүлэгчийн эрх ашгийг хамгаалах, салбарын хөрөнгө оруулалтыг нэмэгдүүлэх замаар иргэдэд хүрэх санхүүгийн үйлчилгээний хүртээмжийг нэмэгдүүлэх, аюулгүй болгох боломжийг бүрдүүлэх, төрөөс үзүүлж буй тусгай зөвшөөрлийн тоог бууруулсан. 

Салбарын чиг хандлагыг олон улсын жишигт нийцүүлсэн хууль эрх зүйн орчин бий болгох зайлшгүй нөхцөл шаардлага үүссэн тул Банк бус санхүүгийн байгууллагын тухай хуулийн төслийг өргөн барих нэг том шалтгаан юм. 

Банк бус санхүүгийн үйл ажиллагааны тухай хууль нь анх зохицуулагч байгууллага болох Санхүүгийн зохицуулах хороо байгуулагдахаас өмнө 2002 оны 12 дугаар сарын 12-нд батлагдсан бөгөөд батлагдсанаас хойш нийт 9 удаа бусад хууль тогтоомжтой нийцүүлэн нэмэлт, өөрчлөлт орж байжээ. 

Санхүүгийн зохицуулах хорооноос банк бус санхүүгийн байгууллагын салбарын үйл ажиллагаанд нэн тааламжтай орчинг бий болгох, санхүүгийн зах зээлд шинэ бүтээгдэхүүн, үйлчилгээ нэвтрүүлэх замаар санхүүгийн зуучлалыг гүнзгийрүүлэн хөгжүүлэх, салбарын хөгжлийг олон улсын жишигт хүргэх, хяналтын оновчтой тогтолцоог бүрдүүлэх, салбарыг болзошгүй эрсдэлээс урьдчилан сэргийлэх зорилгоор Банк бус санхүүгийн үйл ажиллагааны тухай хуулийн шинэчилсэн найруулгын төслийг боловсруулсан болно. 

Банк бус санхүүгийн үйл ажиллагааны тухай хуулийн шинэчилсэн найруулгын төсөлд дараах зарчмын томоохон агуулгыг тусгаж өгсөн. Үүнд:

1.Банк бус санхүүгийн байгууллага нь олон талт санхүүгийн үйлчилгээг эрхлэх боломж бүрдэнэ. 

2.Салбарын оролцогчдын чадавхжуулах төрөлжсөн институц бий болгоно. 

3.Финтект суурилсан санхүүгийн үйлчилгээний эрх зүйн орчныг бий болгоно. 

4.Компанийн засаглалын ил тод байдал, мэдээллийн аюулгүй байдлын эрх зүйн зохицуулалтыг бий болгох.

5.Мөнгө угаах болон терроризмыг санхүүжүүлэхээс урьдчилан сэргийлэх тогтолцоог сайжруулна. 

6.Зохицуулагч байгууллагын эрх, үүргийг тодорхой болгож, нэгдсэн хяналт шалгалтыг эрх зүйн орчинг бүрдүүлэх зэрэг хэд хэдэн томоохон зарчмын өөрчлөлтүүд орж байгаа юм. 

Банк бус санхүүгийн үйл ажиллагааны тухай хуулийн шинэчилсэн найруулгын төсөлд тусгагдсан томоохон зарчмын өөрчлөлтүүдийг дээр дурдсан хэлбэрээр хуулийг сайжруулах, бусад хууль, тогтоомжтой нийцүүлэх, ялангуяа Санхүүгийн зохицуулах хорооны эрх зүйн байдлын тухай хууль болон бусад хэрэгжилтэд хяналт тавьдаг хууль тогтоомжтой нийцүүлэх зэрэг өөрчлөлтүүд хуулийн төсөлд тусгагдсан болно. 

Анхаарал хандуулсанд баярлалаа. 

Ж.Ганбаатар: Баярлалаа. Ажлын хэсгийг танилцуулъя. Д.Баярсайхан Санхүүгийн зохицуулах хорооны дарга, Т.Жамбаажамц Санхүүгийн зохицуулах хорооны ажлын албаны дарга, Б.Итгэлсүрэн, Д.Баярсайхан гэсэн Санхүүгийн зохицуулах хорооны хүмүүс, дарга нар байна. 

Танилцуулгатай холбоотойгоор асуух асуулттай Их Хурлын гишүүд нэрсэн өгөхийг хүсье. О.Цогтгэрэл гишүүн асуулт асууя. Дараа нь би нэг хоёр асуулт асууя даа. 

О.Цогтгэрэл: Байгууллагын бизнесүүдийн боломжийг нээсэн, илүү хөнгөвчилсөн зүйл заалтуудыг мэдээж дэмжинэ. 

Тэгэхдээ энэ Засгийн газраас хуулийн төсөлтэй холбогдуулж 17 санал өгсөн байна лээ. Энэ дээр нэлээн үндэслэлтэй зүйлсүүд байна лээ. Би үүний хүрээнд зарим зүйлүүдийг тодруулъя.

Энэ хуулийн төслийн 6 дугаар зүйлд гэж байна лээ. Санхүүгийн зохицуулах хорооноос мөнгөн гуйвуулга гэдэг зөвшөөрлийг Банк бус санхүүгийн байгууллагад өгүүлчихье гэдгийг яг энэ Засгийн газрын санал дээр болохоор Монголбанкны зөвшөөрөлтэй эрхлэхээр заагдсан энэ үйл ажиллагааг өгч байгаа нь тийм мөнгөн гуйвуулгын үйлчилгээг хэтэрхий өргөн хүрээнд хийх гэж байна. Энэ бол арай дэмжих боломжгүй гэдэг санал өгсөн харагдана лээ. Энэ дээр нэг тайлбар хийгээч. 

Хоёрдугаарт, нь тэр хуулийн төсөл дээр өгсөн санал дээр зүйл, заалтыг нь орхичихъё. Ер нь банк гэдэг энэ чинь өөрөө итгэлцлийн үйлчилгээгээр бүр эх үүсвэр татах боломжтой банк бус санхүүгийн байгууллага чинь. 

Тэгэхээр ингээд ирэхээр банк өөрөө мэргэжлийн оролцогч маш их тийм. Банк дээр дампуурал болоод олон зүйл гарахад эрх хүлээн авагчаас эхлээд маш олон харилцаа зохицуулагдсан байдаг. Энэ банк бус санхүүгийн байгууллага дээр хүндрэл гарсны дараах үйл ажиллагаан дээр ямар ч зохицуулалт байхгүй байна гэдэг нь маш их олон иргэдийг хохироох боломж үүний чинь цаана байна. Энэ дээрээ нэмж зохицуулалт, тусгах шаардлагатай байна гэдэг санал байна лээ. Энэ дээр нэг хариулт өгөөч.

Дахиад дараагийн 3 дугаар. Ер нь маш олон зүйл заалтууд байна лээ л дээ. Би зүгээр гуравхныг л хэлье. Жишээ нь, цахим мөнгө гаргах, төсөл хөтөлбөр дамжуулах, хэрэгжүүлэх, санхүүгийн түрээсийн үйлчилгээ явуулах гээд яг банканд байдаг тэр эрхлэх асуудлын хүрээний олон зүйл, заалтуудыг банк бус санхүүгийн байгууллагуудад өгөхөөр энэ хуулийн төсөл шийдчихжээ. Бараг одоо ингээд банкнаас ялгаагүй болчихжээ. 

Эдгээр нь өөрөө яг банк шиг банк бус санхүүгийн байгууллага чинь тийм мэргэжлийн оролцогчтой, тийм хатуу хяналтын доор байдаг байгууллага бас биш. Ийм болохоор илүү тийм иргэдийн эх үүсвэр болоод бусад зүйл дээр санхүүгийн үйлчилгээн дээр эрсдэл гаргачих юм биш биз гэдэг саналууд өгсөн байна лээ. Энэ саналууд дээр нэг тайлбар өгөөч? Энэ Засгийн газрын саналууд дээрээс л би хараад байна л даа. 

Ж.Ганбаатар: Хэн хариулах вэ? Гараа өргөөрэй. 5 номер. Тийм. Та хариулах юм уу? М.Оюунчимэг гишүүн товч хариулъя. 

М.Оюунчимэг: О.Цогтгэрэл гишүүн маш чухал асуулт асуулаа. Яг энэ Банк бус санхүүгийн байгууллагын тухай хуулийн төсөл яригдаж байх үед энэ мөнгөн гуйвуулгатай холбоотой, ялангуяа бусад аж ахуйн нэгж, банк санхүүгийн салбарын үйл ажиллагаатай давхацсан заалтууд орж ирж байна гэсэн саналыг Хууль зүйн яам, Сангийн яамнуудаас ирсэн. 

Тэгээд дэд ажлын хэсэг, ажлын хэсгийнхэн ярьж байгаад жишээлбэл мөнгөн гуйвуулгатай холбоотой зүйл дээр яг зааж засаж залруулж оруулсан байгаа. Засгийн газрын саналыг тусгаад. Жишээлбэл, бэлэн мөнгөөр гуйвуулга хийхгүй байх. Итгэмжилсэн хөрөнгийн эцсийн өмчлөгч нь өөрөө шилжүүлдэг байх гээд Засгийн газраас ирсэн саналыг хуулийн заалтын явцад бид тусгаад оруулчихсан. 

Тийм учраас одоо яг Монголбанкны үйл ажиллагаатай энэ давхцахгүй. 

Хоёрт нь, засгаас ирүүлсэн энэ бэлэн мөнгөөр шууд гуйвуулга хийхгүй байх, дамжуулагчаар дамжиж мөнгө шилжихгүй байх энэ тэр гээд энэ заалтуудыг яг тусгай шигтгээд оруулаад өгчихсөн байгаа. Тэр мөнгө угаах, терроризмтой тэмцэх болон бусад заалтууд дээр нь.

Саяын таны хэлээд байгаа ер нь энэ банк бус санхүүгийн байгууллагын үйл ажиллагаа өөрөө сүүлийн үед бид нөгөө банкийг задлах, энэ КОВИД-ын нөхцөл байдал, онлайн луу маш олон үйл ажиллагаа шилжсэнтэй холбоотойгоор финтек буюу тэр технологи дээр суурилсан өөрчлөлтүүд маш их нэвтэрч байгаа учраас энэ нэг талаасаа олон боломжуудыг бий болгож байгаа, нөгөө талаасаа иргэд хохирох юм уу, бас тийм маш их сөрөг үр дагавар дагуулах магадлал байгаа учраас аль альныг нь энэ хуулийн заалтад Банк бус санхүүгийн хуульд тодорхой болгох, тэр дундаа энэ Санхүүгийн зохицуулах хорооны эрх, үүргийг нь энэ дээр хянах хяналтыг нь маш тодорхой болгож өгсөн юм. Учир нь энэ нөгөө өмнөх хууль 2002 онд буюу Санхүүгийн зохицуулах хороо байгуулагдаагүй байхад энэ хууль нь өөрөө гарчихсан. Тэгээд үүний эрх мэдэл нь бас хүрэхгүй, бүрэн хяналт тавьж чадахгүй ийм зөрчлүүд байсан. Энэ зөрчлүүдийг энэ хуулийн төслөөр засаж оруулж ирж байгаа гэдгийг хэлчихье. 

Тэгээд Д.Баярсайхан дарга нэмээд хариулчихаарай. Нэмэлт байвал. 

Ж.Ганбаатар: Т.Жамбаажамц дарга хариулъя. 5 номер. 

Т.Жамбаажамц: О.Цогтгэрэл гишүүний асуултад хариулъя. Санхүүгийн зохицуулах хорооны ажлын албаны дарга Т.Жамбаажамц байна. 

Засгийн газраас нийтдээ 17 санал ирүүлсэн. Түүнээс Санхүүгийн зохицуулах хорооноос 8 саналыг нь тусгасан байж байгаа. 9 санал дээр нь тодорхой тайлбаруудыг нь өгөөд 9 саналыг нь тусгаад 8-ыг нь тодорхой тайлбар өгөөд явсан. 

Энд О.Цогтгэрэл гишүүний хэлдэг тэр мөнгөн гуйвуулгын үйлчилгээтэй холбоотой санал тухайлбал байгаа. Өнөөдөр 2002 оны Банк бус санхүүгийн үйл ажиллагааны тухай хуулиар банк бус санхүүгийн үйл ажиллагааны 10 төрлийн үйл ажиллагааны нэг нь мөнгөн гуйвуулгын үйл ажиллагааны тусгай зөвшөөрөл байдаг. Өөрөөр хэлбэл 20 жилийн хугацаанд өнөөдрийн байдлаар 33 банк бус санхүүгийн байгууллага гадаад мөнгөн гуйвуулгын үйл ажиллагааны тусгай зөвшөөрлийг хорооноос аваад мөнгөн гуйвуулгын үйл ажиллагаа эрхэлж байгаа гэсэн үг. 

Тэгэхээр энэ бол шинэ төрлийн, шинээр энэ хуулиар орж ирж байгаа шинэ төрлийн банк санхүүгийн үйл ажиллагааны төрөл биш. Үүнийг нь илүү тийм тодорхой хөрөнгө оруулалтын чиглэлийн Банк бус санхүүгийн үйл ажиллагаа эрхлэх банк бусууд нь энэ төрлийн үйл ажиллагаа эрхлээд явахаар ингэж байгаа. 

Тэгэхээр өөрөөр хэлбэл банкууд эрхэлдэг гадаад төлбөр тооцоо, мөнгөн гуйвуулгын үйл ажиллагааны тусгай зөвшөөрлийг банк бусууд яг гадаад төлбөр тооцоо, мөнгөн гуйвуулгын ийм тусгай зөвшөөрөл эрхлээд улс хоорондын мөнгөн гуйвуулгыг банк бус санхүүгийн байгууллагууд хорооноос олгосон тусгай зөвшөөрлийн үндсэн дээр эрхэлдэг. 

Хоёрдугаарт, нь сая М.Оюунчимэг гишүүн хэллээ. Энэ бол 2002 оны хууль. Түүнээс хойш 10 гаруй удаа өөрчлөлт орсон хэдий боловч гол зарчмын томоохон өөрчлөлтүүд бол энэ хуульд огт ороогүй. Өөрөөр хэлбэл тодорхой хуулиудыг дагаж өөрчлөлтүүд орж явж ирсэн. Санхүүгийн зохицуулах хорооны эрх зүйн байдлын тухай хууль бол 2005 онд батлагдаад 2006 оноос хороо үйл ажиллагаа явуулж эхэлсэн боловч энэ хууль хороо байгуулагдахаас өмнө батлагдсан хууль байж байгаа юм. 

Тэгэхээр хорооны зохицуулалттай холбоотой, хяналттай холбоотой, ялангуяа тэр харилцагч, үйлчлүүлэгч тодорхой итгэлцлээр хөрөнгөө байршуулсан, үйлчлүүлэгч хөрөнгө оруулагчийн эрх ашийг хамгаалах асуудал энэ хуульд маш тодорхой тусгах зайлшгүй шаардлага үүсчихсэн. 

Тийм учраас энэ хуулийн төслийн 29, 30 дугаар зүйлүүдэд энэ тусгай зөвшөөрөл эзэмшигчийн үйл ажиллагаанд хийх нэгдсэн хяналт шалгалтын зохицуулалт, ялангуяа тэр нөгөө албадлагын арга хэмжээг О.Цогтгэрэл гишүүн асуугаад байх шиг байна. Өөрөөр хэлбэл үйл ажиллагаа нь доголдсон, төлбөрийн чадваргүй болсон, өөрийн хөрөнгөгүй болсон ийм тохиолдлууд дээр хороо хөрөнгө оруулагч, үйлчлүүлэгч харилцагчийн эрх ашгийг хамгаалах чиглэлээр тодорхой үйл ажиллагааг нь хязгаарлах, зогсоох, гүйцэтгэх удирдлагынх нь эрх хэмжээг хязгаарлах, хорооны тодорхой юу гэдэг юм эрх хүлээн авах тийм албадлагын арга хэмжээтэй холбоотой зохицуулалтууд энэ хуулийн төслийн 29, 30 дугаар зүйлүүд дээр нэлээн нарийн зохицуулагдаж орж ирж байгаа. 

Ж.Ганбаатар: О.Цогтгэрэл гишүүн тодруулъя. 1 минут.

О.Цогтгэрэл: Тодруулаад асууя.

Энэ банк бус санхүүгийн байгууллагын нийт актив чинь эзэмшигчдийн өмчөөс бүрдэж байгаа байх. Дээр нь тэр итгэлцлийн үйлчилгээ гэдэг хүрээнд бас эх үүсвэр татах боломжтой байгаа байх. 

Тэгэхээр энэ хоёрын харьцаа ер нь хэд байдаг юм. Эх үүсвэр. Бусдын бараг л хадгаламж татчихаж байна гэсэн үг шүү дээ. Иргэдийн. Тэгэхээр үүний чинь цаана л эрсдэл байгаа гэдэг үндэслэл байгаа байх. Тэгээд Засгийн газрын саналууд ч тэр рүү нэлээн чиглэчихсэн харагдана лээ. 

Тэгэхээр яг итгэлцлийн үйлчилгээ нэрээр хадгаламж эх үүсвэр татаж байгаа яг эзэмшигчийн өрийн өмчийн харьцаа ер нь хэд байдаг юм? 

Ж.Ганбаатар: Хэн хариулах вэ? 4 номер 1 минут. Тодорхой шууд. Минут чинь явлаа.

Д.Баярсайхан: Гишүүний асуултад хариулъя. 

Ер нь банк бус санхүүгийн байгууллагын Санхүүгийн зохицуулах хорооноос 10 төрлийн тусгай зөвшөөрөлтэй үйл ажиллагаа явуулдаг. Нэг нь итгэлцлийн үйл ажиллагаа. 

Итгэлцлийн үйл ажиллагаанд бусад үйл ажиллагаа нь тавигдахаас арай онцлог шаардлагууд тавигддаг. Өөрөөр хэлбэл бусад үйл ажиллагаанд дүрмийн сангийнхаа хэмжээг хангачихсан бус зохистой харьцааны шаардлагуудыг хангасан байх юм бол одоо тэр факторын төлбөр тооцоо, цахим төлбөр тооцоо, төлбөрийн баталгааг н зөвшөөрлийг өгдөг бол итгэлцлийн үйл ажиллагаанд энэ бүх шаардлагыг хангахаас гадна доор хаяж 3 жил тогтвортой үйл ажиллагаа явуулсан. Дээрээс нь 4 улирал дараалж зохистой харьцааны шалгуур үзүүлэлтийг хангасан байх. Дээрээс нь ашигтай ажилласан байх. Татварын дараа гэсэн ийм шаардлагуудыг тавьдгаараа онцлог. 

Ер нь өөрийн хөрөнгийнхөө 80 хүртэлх хувьд нь итгэлцлийн үйл ажиллагаагаар. Тийм ээ. Санхүүжилт татах ийм…/минут дуусав/

Ж.Ганбаатар: 2020, 2021 оны харьцааг ингээд харахаар зээлдэгчийн тоо хоёр дахин өссөн юм байна. Тэгээд зээлийн хэмжээ бараг хоёр их наяд төгрөгт хүрсэн юм байна. Зөв үү гэдгийг нь бас тодруулж хэлээрэй. 

Надад байгаа мэдээллээр хүү бол нэг сарын 2.7. Жилийн одоо энэ чинь хэд болчихов. 30 гараад явчих уу. Бараг. 27, 28. Ер нь яагаад. Тийм. 30 орчим. Яагаад иргэд ер нь банкаар биш банк бус санхүүгийн байгууллагаар үйлчлүүлэх сонирхол нэмэгдээд байна? Хүү нь өндөр мөртлөө. Шалтгаан нь юу байна? 

Давуу талууд байгаа байх гэж би бодож байна. Тийм ээ. Давуу талууд бол хурдан шуурхай, итгэлцсэн тэр банкны журам юундыг бодвол хамаагүй өндөр байгаа болов уу гэж бодож байна. За яах вэ, энэ бол байх ёстой байх. Тэгэхдээ өөр ямар шалтгаан байна? Мэргэжлийн хүмүүс юу гэж бодож байна? Үүнийг нэг хариулж өгөөч. 

Энэ хөрөнгийн зах зээл рүү орох боломж гэж. Би бас нэг банк санхүүгийн байгууллагад гишүүн. 2016-2020 онд байж байхдаа асууж байсан юм. Тэгээд тухайн үед хариулж байсан хариулт нь болохоор гаднаас. Д.Баярсайхан дарга аа. Гаднаас л эх үүсвэр цуглуулдаг л гэж хариулаад байсан юм л даа. Тэгээд гаднаас эх үүсвэр цуглуулдаг, хүү нь өндөр байдаг. Тэгээд бараг хүүгийн хэмжээ 30 гардаг утга нь тэр валютын ханшны зөрүү гээд нэг баахан л юм тухайн үед л тайлбарладаг байсан юм. 

Тэгэхээр энэ талаар мэдээж хөрөнгийн зах зээлийг яаж байгаа энэ Санхүүгийн зохицуулах хороо энэ хөрөнгийн зах зээлд нэвтрэх боломж. Одоо тэр нэг гурав, дөрөвхөн банк бус санхүүгийн байгууллага чинь бараг 40 хувь нь юм шүү. Тэгээд надад байгаа мэдээллээр тэгж сонсогдож байгаа. Тэр гурав нь ядаж тийм боломж байдаггүй юм уу гэж. Тэр гурав нь уу. Тийм ээ. Гурав, дөрөв нь гол голлодог юм шиг байгаа юм. 

Энэ өндөр хүү гэдэг талаас нь арай өндөр хүүтэй байгаа юм биш үү гэдэг талаас нь хуульд ямар нэгэн тийм зүйл байна уу? Ер нь энэ хууль гарснаараа хүү буух уу гэдэг зүйл чинь л бас иргэдийн бизнес эрхлэгчдийн, тэр банкны шаардлага хангахгүй байгаа гэхээр жижиг, дунд бизнес эрхлэх гэж байгаа хүмүүсийн гол асуулт шүү дээ. Тийм ээ. 

Энэ хууль нарийн гарснаараа бид нарт ямар ач холбогдолтой вэ гэж. 

Тэр Засгийн газрын санал дээр тэр төсөл, хөтөлбөр дамжуулан хэрэгжүүлэх гэж тэр Засгийн газрын саналыг харж байхад тэр дээр нэлээн эргэлзээтэй зүйлүүд асуусан байна лээ. Энэ яг ямар учиртай шинэ заалт. Шинэ гэж би харсан. Ийм асуултуудад хариулт авъя. 

Хэн хариулах вэ? 4 номер. Д.Баярсайхан дарга.

Д.Баярсайхан: Гишүүний асуултад хариулъя. 

Яалт ч үгүй энэ банк бус санхүүгийн байгууллага бас өвөрмөц онцлогтой. Өөрөөр хэлбэл иргэдэд санхүүгийн үйлчилгээний хүртээмжийг аль болох олон сувгаар хүргэх ёстой. Үүний нэг хэлбэр нь бол энэ банк бус санхүүгийн байгууллагын үйл ажиллагаа байгаа. 

Хэдийгээр банктай харьцахад харьцангуй хүүгийн түвшин өндөр ч гэсэн эрэлт бол яг таны хэлдэг шиг сүүлийн жилүүдэд банк бус санхүүгийн байгууллагуудын нийт активын хэмжээ 2.9 их наяд хүрчихлээ. Зээл 2.3 их наяд хүрсэн ийм өсөлттэй байгаа. 

Энэ нь зайлшгүй л яалт ч үгүй өнгөрсөн онд КОВИД-оос хамаараад байдаг юм уу, бусад хүчин зүйлээс хамаараад банкууд иргэдэд олгох энэ зээлийн бодлогоо чангатгасантай холбоотой бусад санхүүгийн эх үүсвэрийг хайж эхэлдэг. Энэ дээр яалт ч үгүй л банк бус санхүүгийн байгууллагууд таны түрүүний өөрийн чинь хэлдэг богино хугацаанд асуудлыг шийддэг, аль болох хурдтай үйлчилгээгээ үзүүлдэг ийм олон төрлийн нөлөөлөл байгаа. 

Гэхдээ хамгийн том онцлог нь бид энэ зээлийн багц өсөхөд нөлөөлснийг финтек гэж үзэж байгаа. Финтекийн зээлүүд сүүлийн үед 32 банк бус санхүүгийн байгууллага финтекийн зээлийн үйлчилгээ үзүүлээд явж байгаа. Өөрөөр хэлбэл тухайн салбар дээр очилгүйгээр гар утаснаасаа энэ зээлийн үйлчилгээг маш богино хугацаанд авдаг болсонтой холбоотой энэ өсөлтийг гарсан гэж бид үзэж байгаа. Ямар нэгэн барьцаа хөрөнгө шаардахгүй. Өөрөөр хэлбэл финтекийн салбарын хэдхэн тоог дурдах юм бол одоо нийт харилцагчид нь 4.3 сая, зээлдэгчид нь 1.2 сая, зээлийн хэмжээ харин уламжлалт зээлтэй харьцуулахад маш бага хэмжээтэй. Өөрөөр хэлбэл нэг зээлдэгчид олгох дундаж нь 305 мянган төгрөг байгаа. Уламжлалт зээл бол 1 сая 700 орчим мянган төгрөгийн зээл байдаг. Ингээд харах юм бол нийт зээлдэгчдээ харьцуулаад харвал 92.7 хувь нь л энэ финтекийн зээлдэгчид байгаад байгаа юм. 

Тийм учраас энэ хуульд анх удаагаа ер нь энэ финтек, ялангуяа санхүүгийн салбарт гарч байгаа энэ технологийн шийдлүүд цаашдаа ч гэсэн олон хэлбэрээр өргөжинө гэж ойлгож байгаа учраас финтек гэдэг агуулгыг бид анх удаагаа хуульд тайлбарлаж оруулж ирээд цаашдаа…/минут дуусав/

Ж.Ганбаатар: Финтекийг ойлголоо. Тэр тавьсан асуултдаа хариулт авъя. Минут дууслаа.

Д.Баярсайхан: Тэгье. Ер нь энэ санхүүгийн салбарын харилцан хамаарал, уялдаа сүүлийн жилүүдэд өөрчлөгдөж байгаа. Өөрөөр хэлбэл банк бус зөвхөн зээл өгдөг байгууллага биш болсон. Олон нийтийн IPO хийх байдлаар олон нийтийн санхүүжилтээ татаад хөрөнгийн зах зээл дээр үнэтэй тоглогч болсон. Өөрөөр хэлбэл юу гэдэг юм, зөвхөн итгэлцлээс гадна богино хугацаанд санхүүгийн хэрэгсэлд хөрөнгө оруулах бусад санхүүгийн хэрэгслүүдэд хөрөнгө оруулах эрх нь нээгдэж байгаа. 

Бидэнд тавигдаж байгаа шаардлагаар магадгүй хөрөнгийн зах зээл дээр банк бус санхүүгийн байгууллагаас 300 тэрбум орчим төгрөгийн санхүүжилт ороод хөрөнгийн зах зээл дээр эргээд явж байх боломжтой гэж бид харж байгаа. 

Цаашдаа ч гэсэн энэ санхүүгийн зах зээл дээр оролцох боломжийг нэмье гэж бодож байгаа. 

Нөгөө талдаа энэ хуулийн нэг өөрчлөлт Санхүүгийн зохицуулах хорооноос тавигдаж байгаа энэ economy fiscal билүү, энэ өргөжилтийн үр өгөөж гэж байгаа юм. Энэ байгууллага нь одоо засаглалын хувьд сайжрах, хөрөнгө санхүүгийн хувьд томрох хэрээр тэр бүтээгдэхүүний зардлын өртөг буурдаг. Энэ хэмжээгээр ер нь хуульд орсон өөрчлөлтийн ерөнхий дүр зургаар нь үр дүн нь юу байх юм бэ гэвэл эх үүсвэрийн зардал буурах юм байна, иргэдийн яг хэрэгцээнд нийцсэн бүтээгдэхүүн, үйлчилгээ зах зээл дээр бий болно гэж л энэ хуулийн…/минут дуусав/

Ж.Ганбаатар: Тэр төсөл хөтөлбөр дамжуулан хэрэгжүүлэх гэдгийг Д.Баярсайхан дарга аа, асуусан.

1 минутад багтаад хариулчихлаа. Тэр одоо яг ямар утгатай юм. 3 номер 3 номер хариулах уу? 

Б.Итгэлсүрэн: Санхүүгийн зохицуулах хорооны Банк бус санхүүгийн байгууллагын газрын дарга Б.Итгэлсүрэн. Ж.Ганбаатар гишүүний асуултад хариулъя. 

Энэ төсөл, хөтөлбөр дамжуулаад хэрэгжүүлэх Банкны тухай хуульд заачихсан. Банкууд эрхлэхээр ийм зохицуулалтууд байж байгаа. Гэтэл банк бус санхүүгийн байгууллагууд маань төрийн ямар нэгэн төсөл, хөтөлбөр дамжуулан хэрэгжүүлэхгүй, зөвхөн өөрсдийн гадна гадаадын эх үүсвэрүүдээс энэ төсөл, хөтөлбөрүүдийг амжилттай дамжуулан хэрэгжүүлж ирсэн энэ туршлага байж байгаа. 

Тэгээд энэ хүрээндээ ер нь төрөөс хэрэгжүүлж байгаа төсөл, хөтөлбөрүүдийг банкны нэгэн адилаар эрхлэх энэ зохицуулалтуудыг оруулж өгсөн. 

Сүүлийн үед Хөдөлмөр, нийгмийн хамгааллын яаман дээр эрхэлж байгаа Ажил эрхлэлтийг дэмжих сангаас бас банк бус санхүүгийн байгууллагуудын тэр технологид суурилсан үйлчилгээгээр энэ бага дүнтэй зээлийг хөдөө орон нутгийн ард иргэдэд хүргэхээр бас хамтран ажиллаад эхэлчихсэн байж байгаа. Энэ хууль батлагдсанаар энэ мэтчилэнгээр ийм жижиг төсөл, хөтөлбөрүүдийг амжилттай хэрэгжүүлэх боломж бүрдэнэ гэж өөрчлөлт оруулсан байгаа. 

Ж.Ганбаатар: Ойлголоо. Тэгье. М.Оюунчимэг гишүүн. Хууль санаачлагчид 1 минут тодруулгад хариулъя. 

М.Оюунчимэг: Сая О.Цогтгэрэл гишүүн таны асуугаад байгаа нэг зүйл дээр, ер нь нөгөө банк бус санхүүгийн байгууллагууд хэт их хүчээ аваад ингээд буруу явчих вий гэдэг болгоомжлол байгаад байгаа нь харагдаж байна л даа. 

Тэгэхээр энэ дээр манай ажлын албаныхан шууд хариулахгүй. Энэ банк бус санхүүгийн байгууллагуудын Монгол Улсын макро эдийн засагт оруулж байгаа хувь нэмрийг илүү хариуцлагатай болгох, илүү өргөжүүлэх асуудал бас энэ хуулийн нэг агуулга, үзэл баримтлалын нэг байгаа юм. Одоо жишээлбэл том банкууд манай улсын маш том компаниуд гэхэд хажуудаа банк бус санхүүгийн байгууллага бий болгочхоод тэгээд бусад салбаруудаа хөгжих боломжийг хаагаад яваад байгаа зүйлүүд маш их байгаа. Тийм ээ. Д.Баярсайхан дарга аа. 

Тэгээд энэ хуулиар бас энэ дээр зохицуулалт хийж өгч байгаа. Одоо жишээ нь, нөгөө хөрөнгө удирдлагын банк бус санхүүгийн байгууллага, зээлийн банк бус санхүүгийн байгууллага гээд ингээд төрөлжүүлээд, тэгээд салбарыг нь илүү чадавхжуулах, бусад салбараа хөгжүүлэх боломжийг нь олгох. 

Зүгээр нөгөө банк бус санхүүгийн байгууллагаар дамжиж мөнгө угаах явагдаад байна. Одоо жишээ нь, Монголбанкны ажилтнууд өөрсдөө…/минут дуусав/

Ж.Ганбаатар: М.Оюунчимэг гишүүнд баярлалаа. 

Яах вэ, хэт томрохоос нь болгоомжилж байгаа юм байхгүй л дээ. Зүгээр эрсдэл нь их өндөр болчих вий л гэж болгоомжилж байгаа байхгүй юу. Тийм. Түүнээс биш эрсдэл хэт томроод. Өмнө нь бас бид нарт бас нэг хадгаламж зээлийн хоршоо энэ тэр гээд гашуун зүйлүүд байгаа шүү дээ. 

Тэгэхээр бид юу яах хэрэгтэй байна. Д.Баярсайхан дарга аа. Сая О.Цогтгэрэл гишүүний анхааруулж байгаа зүйлүүдийг сайн анхаарах хэрэгтэй. Тэгээд хяналт шалгалтаа сайжруулах хэрэгтэй. Тэр хөрөнгө татан төвлөрүүлэх тал дээр нь нэлээн ямар боломж байдаг юм. Тийм ээ. Тэр талаас нь сайн тусалж дэмжээд хүүг нь буулгах хэрэгтэй. 

Миний өмнөх дөрвөн жил асууж байсан асуултад тэр хөрөнгийн үүсвэр нь дандаа гаднын зээл байдаг юм шиг л ихэнх нь гэж ойлгогдоод байгаа шүү дээ. Тэгэхдээ над дээр чинь олон жил үйл ажиллагаагаа явуулчихсан бол өөрийн хөрөнгийн эх үүсвэр нэлээн байх ёстой. Нэлээн чадавхтай болчихсон бол одоо бас тэр гучин хэдэн хувь гэдэг бол арай л өөр сонсогдож байна шүү дээ. Тэрийг аваад ямар бизнес эрхлээд яаж хүүг нь төлөөд явах тэр боломжууд нь нэг л тийм хол сонсогдож байна л даа. 

Тэгэхээр эрсдэл гэдэг зүйл дээр нь энэ хяналт тавьдаг байгууллагын хувьд сайн анхаарал тавьж ажиллах хэрэгтэй гэдгийг хэлье. 

Үг хэлэх Улсын Их Хурлын гишүүд нэрсээ өгөхийг хүсье. Алга байна. Санал хураалт явуулна. Санал хураалт явуулъя. 
Банк бус санхүүгийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг нь дэмжих нь зүйтэй гэсэн томьёоллоор санал хураалт явуулъя. Санал хураалт. Гишүүд анхааралтай байхыг хүсье. Санал хураалт.

Санал дэмжигдлээ. О.Цогтгэрэл гишүүн дэмжсэн байна. Протоколд оруулчихаарай. 

Санал хураалт явуулж дууслаа. 

Чуулганы хуралдаанд М.Оюунчимэг гишүүн танилцуулна. Болохгүй юм уу? Д.Батлут гишүүн танилцуулъя. Д.Батлут гишүүн тэртээ тэргүй нэг зүйл уншчихъя. Хоёулаа. 

Өнөөдрийн чуулганы хуралдаан өндөрлөлөө. Биш ээ. Байнгын хорооны хуралдаан өндөрлөлөө.

Бичлэгээс буулгасан:
ХУРАЛДААНЫ ТЭМДЭГЛЭЛ

